
ᒪᑐᐃᖓᓲᖑᔪᒍᑦ ᐃᖅᑲᓇᐃᔭᕐᓇᑉ ᐃᑲᕐᕋᖏᑦ ᓇᒡᒐᔾᔭᐅᒥ 
ᐅᓪᓗᕈᓗᑐᐃᓐᓇᕐᒧᑦ 8:30 ᐅᓪᓛᒃᑯᑦ ᑎᑭᑦᑐᒍ 5:00 
ᐅᓐᓄᓴᒃᑯᑦ ᑲᓇᑕᑉ ᑲᓇᓐᓇᖓᑕ ᓯᕿᙳᔭᖓ ᒪᓕᑦᑐᒍ, 
ᒪᑐᓯᒪᕙᑦᑐᒍᑦ ᐃᓄᓕᒫᓄᑦ ᕿᑲᕐᓇᐅᓕᕋᐃᒻᒪᑦ. 
ᑎᑎᖅᑲᕈ ᐅᕝᕙᓗᓐᓂ ᐅᖃᓗᕈ ᐊᑭᖃᙱᑦᑐᖅ 1-855-449-8118 • ᐃᖃᓗᓐᓂ 867-975-5090 • ᓱᑲᑦᑐᒃᑯᑦ 
867-979-0444 ᖃᕋᓴᐅᔭᒃᑯᑦ ᑎᑎᕋᕐᕕᖓ contact@rcynu.ca • ᐃᑭᐊᖅᑭᕕᖓ www.rcynu.ca • ᕙᐃᔅᕗᒃ 
@NunavutRepresentativeforChildrenandYouth  

ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ 
ᐱᓕᕆᐊᒃᓴᓄᑦ ᐸᕐᓇᐅᑎᑦ 2024-2027 

ᐱᓕᕆᐊᒃᓴᕆᑎᑕᐅᔪᖅ   
ᐋᖅᑭᒃᓯᒪᓕᖅᑎᓪᓗᒍ ᑎᑎᕋᕐᕕᒃᐳᑦ ᐃᓱᒪᓕᐅᖅᑎᐅᓗᑎᒃ ᓄᑕᖅᑲᓄᑦ− ᒪᒃᑯᒃᑐᓄᓪᓗ− ᐱᔨᑦᑎᕋᖅᑕᐅᓂᖏᓐᓂᒃ ᓄᓇᕗᑦ ᒐᕙᒪᖓᑕ 
ᐱᔨᕆᕝᕕᖏᓐᓂᑦ.  

ᑕᐅᑐᖅᑰᖅᑕᐅᔪᖅ  
ᐊᕕᒃᓯᒪᓂᐅᓗᓂ ᐅᑭᐅᖅᑕᖅᑐᒥ ᓄᑕᖅᑲᑦ ᒪᒃᑯᒃᑐᓪᓗ ᖃᓄᐃᙱᑦᑎᐊᕐᓗᑎᒃ ᖁᐊᖅᓵᕐᓇᖅᑐᒦᙱᑦᑎᐊᕐᓗᑎᒡᓗ, 
ᐱᓕᕆᐊᕆᔪᒪᕙᒃᑕᖏᑦ ᐃᓱᒪᒥᐅᑕᖏᓪᓗ ᑐᓴᖅᑕᐅᕙᒡᓗᑎᒃ, ᐱᓕᕆᐊᖑᓗᑎᒃ, ᐃᑲᔪᖅᑐᖅᑕᐅᓗᑎᒡᓗ ᓈᒻᒪᒃᑐᒃᑯᑦ, ᐊᔾᔨᒌᒃᑐᓂᒃ, 
ᐱᔨᑦᑎᑦᑎᐊᕈᑎᓂᒡᓗ ᒐᕙᒪᒃᑯᓐᓂᑦ.  

ᖃᓄᐃᓕᖓᓂᖓ  
ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ (ᑭᒡᒐᖅᑐᐃᔨ) ᓇᒻᒥᓂᖅ ᐃᖅᑲᓇᐃᔭᖅᑎᐅᕗᖅ ᒪᓕᒐᓕᐅᕐᕕᒻᒧᑦ ᓄᓇᕗᒻᒥ ᑭᒃᑯᑐᐃᓐᓇᕐᓄᓪᓗ 
ᑭᐅᔭᕆᐊᖃᖅᐸᒃᖢᓂ.  

ᐱᓕᕆᐊᖓ ᐊᓪᓚᕝᕕᖓᑕ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ (RCYO) ᓇᓗᓇᐃᖅᓯᔭᕆᐊᖃᖅᖢᑎᒃ ᒪᓕᒐᐃᑦ, ᐊᑐᐊᒐᐃᑦ, 
ᐱᓕᕆᔾᔪᓰᑦ, ᐱᓕᕆᐊᑦ, ᐱᔨᑦᓯᕋᐅᑏᓪᓗ ᐃᓂᖏᓐᓃᒃᑲᓗᐊᕐᒪᖔᑕ ᒐᕙᒪᒃᑯᓐᓂ ᓄᓇᕗᒻᒥ (GN) ᐱᓕᕆᕝᕕᖏᓐᓂ 
ᓂᕈᐊᖅᑕᐅᓯᒪᔪᓄᓪᓗ ᐱᔪᓐᓇᐅᑎᖃᖅᑐᓄᑦ1 (ᐱᓕᕆᕝᕖᑦ) ᐊᑐᐃᓐᓇᐅᑎᑦᓯᓗᑎᒃ ᓈᒻᒪᑦᑐᓂᒃ, ᐊᔾᔨᒌᒃᑎᑦᓯᓂᕐᒥᒃ, 
ᐱᔨᑦᓯᕋᑦᓯᐊᕐᓂᕐᒥᓪᓗ ᐱᔭᕆᐊᖃᖅᑕᖏᓐᓄᑦ ᐃᑲᔪᖅᑐᕐᓂᕐᒥᓪᓗ ᐱᔪᓐᓇᐅᑎᖏᓐᓂᒃ ᒪᒃᑯᑦᑐᐃᑦ ᓄᓇᕗᒻᒥᐅᑦ, ᐃᓚᖏᓐᓄᓪᓗ, 
ᑕᑎᒋᔭᐅᕙᒃᑐᓄᑦ. ᑭᓇᑐᐃᓐᓇᖅ ᐅᓐᓂᕐᓘᑎᖃᖅᐸᑦ ᐱᓕᕆᕝᕕᐅᑉ ᐱᔨᑦᓯᕋᕐᓂᖓᓂᒃ, ᐱᔨᑦᑎᕋᕈᓐᓇᙱᑉᐸᑕᓘᓐᓃᑦ ᒪᒃᑯᒃᑐᒥᒃ, 
ᐊᒻᒪᓗ/ᐅᕝᕙᓗᓃᑦ ᐃᓚᖏᓐᓂᒃ, ᐊᓪᓚᕝᕕᑦᑎᓐᓄᑦ ᕿᒥᕐᕈᖁᔨᓗᑎᒃ ᑐᓴᖅᑎᑦᑎᔪᓐᓇᖅᑐᑦ. ᐊᓪᓚᕝᕕᑎᓐᓄᑦ ᐅᖃᐅᓯᐅᔪᓕᒫᑦ 
ᑭᒃᑯᑐᐃᓐᓇᓄᑦ ᑐᓴᐅᒪᔭᐅᔭᕆᐊᖃᙱᑦᑐᑦ ᐊᑎᕐᒥᓂᒡᓗ ᑕᐃᓯᔭᕆᐊᖃᕋᑎᒃ ᐅᓐᓂᕐᓗᒍᒪᔪᑦ.  

2024−2025 ᑮᓇᐅᔭᓕᕆᓂᕐᒧᑦ ᐊᕐᕌᒍᒧᑦ, ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎ ᑮᓇᐅᔭᓂᑦ ᐊᑐᖅᑐᒃᓴᖃᓚᐅᕐᐳᖅ $2.876 
ᒥᓕᐊᓐᒥᑦ, ᓇᓗᓇᐃᔭᖅᓯᒪᔪᖅ ᑎᑎᕋᖅᑕᐅᓯᒪᓂᓕᖕᒥᑦ A. ᓄᑕᖃᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑏᑦ ᐃᓚᖃᓯᐅᑎᓗᒋᑦ 
ᖁᓕᐅᖏᓗᐊᕐᑐᓂ ᐃᖃᓇᐃᔭᕐᑎᓂᒃ, ᓇᓗᓇᐃᔭᖅᓯᒪᔪᖅ ᑎᑎᕋᐅᔭᖅᓯᒪᔪᒥ 1−ᒥ. ᑎᑎᕋᕐᕖᑦ 2024−ᒥᑦ ᓄᓇᕗᒻᒥᑦ ᐃᓄᐃᑦ 
ᐃᖃᓇᐃᔭᖅᑎᓄᑦ ᐱᕙᒌᔭᐅᑦ ᐊᑐᐃᓐᓇᐅᑎᑕᐅᕗᖅ ᑎᑎᕋᖅᑕᐅᓯᒪᓂᓕᖕᒥᑦ B. 

                                  
1ᓂᕈᐊᖅᑕᐅᓯᒪᔪᑦ ᐱᔪᓐᓇᐅᑎᖃᖅᑐᑦ ᑎᑎᕋᖅᑕᐅᓯᒪᔪᑦ ᐊᑖᓂ A ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᖓᓂ. 



 
ᐊᔾᔨᙳᐊᖅ 1: ᑲᑐᔾᔨᖃᑎᒌᑦ  ᓇᓗᓇᐃᒃᑯᑕᖓᑦ 

 
  



 
ᐱᓕᕆᐊᒃᓴᑦ  
ᐱᓕᕆᐊᕗᑦ ᐃᓚᒋᔭᖃᖅᑐᖅ ᒪᓕᒃᓱᑎᒃ ᓇᓗᓇᐃᖅᓯᒪᔪᓂᑦ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐱᖁᔭᖓᓂᑦ:  

• ᓄᑕᖅᑲᑦ ᒪᒃᑯᒃᑐᓪᓗ ᐱᔪᓐᓇᐅᑎᖏᑦ ᐊᑐᕐᓂᕆᔭᖏᓪᓗ ᐊᑐᓂ ᑕᒪᐃᓐᓄᓪᓗ, ᓴᐳᒻᒥᔭᐅᑦᑎᐊᖅᓯᒪᑎᓪᓗᒋᑦ 
ᓯᕗᒻᒧᐊᒃᐸᓪᓕᐊᑎᓪᓗᒋᓪᓗ;  

• ᐱᓕᕆᕝᕖᑦ ᑐᓴᕈᓐᓇᖁᓪᓗᒋᑦ ᐃᓱᒪᒋᔭᖃᕈᓐᓇᖁᓪᓗᒋᓪᓗ ᓄᑕᖅᑲᑦ ᒪᒃᑯᒃᑐᓪᓗ ᐃᓱᒪᒋᔭᖏᓐᓂᒃ 
ᐊᒃᑐᖅᑕᐅᓂᖃᕐᕕᒋᓯᒪᔭᖏᓐᓄᑦ;  

• ᓇᓗᓇᐃᖅᓯᓂᕐᒥ ᓄᑕᖅᑲᑦ ᒪᒃᑯᑦᑐᓪᓗ ᐱᔪᓐᓇᕐᓂᕐᒧᑦ ᐱᓕᕆᕝᕕᒋᔭᐅᔪᑦ ᐱᔨᑦᓯᕋᐅᑎᖏᓐᓂᑦ ᐱᓕᕆᕝᕕᐅᔪᓪᓗ 
ᐃᓱᒪᒋᔭᖃᕐᓂᕐᒥᑦ ᐃᓱᒫᓗᑎᖏᓐᓂᑦ ᐃᓱᒪᒋᔭᖏᓐᓂᓪᓗ ᑕᐃᒃᑯᐊ ᐱᔨᑦᓯᕋᐅᑎᐅᔪᑦ;  

• ᐃᑲᔪᕐᓗᒋᑦ ᓄᑕᖅᑲᑦ, ᒪᒃᑯᒃᑐᑦ, ᐃᓚᖏᓪᓗ ᐅᖃᖃᑎᖃᕋᓱᒃᑎᓪᓗᒋᑦ ᐱᔨᑦᑎᕋᖅᑎᐅᔪᓂᒃ 
ᑐᑭᓯᐅᒪᖃᑎᒌᑦᑎᐊᕐᓂᖅᓴᐅᓕᖁᓪᓗᒋᑦ;  

• ᐃᓄᓕᒫᓂᒃ ᑐᓴᐅᒪᑎᑦᑎᓗᑎᒃ ᐱᔪᓐᓇᐅᑕᐅᔪᓂᒃ ᐱᔪᒪᔭᐅᔪᓂᒡᓗ ᓄᑕᖅᑲᓄᑦ ᒪᒃᑯᒃᑐᓄᓪᓗ, ᐊᒻᒪ ᑭᒡᒐᖅᑐᐃᔨ ᓄᑕᖅᑲᓄᑦ 
ᒪᒃᑯᒃᑐᓄᓪᓗ ᐊᓪᓚᒡᕕᖓᑦᑕ ᐱᓕᕆᐊᕆᔭᕆᐊᖃᖅᑕᖏᓐᓂᒃ; ᐊᒻᒪ  

• ᐅᖃᐅᔾᔪᐃᕙᒡᓗᑎᒃ ᐊᑐᓕᖁᔨᕙᒡᓗᑎᒡᓗ ᐱᓕᕆᕝᕕᐅᔪᓄᑦ ᖃᓄᖅ ᒪᓕᒐᓕᐅᕆᐊᖃᕐᒪᖔᕐᒥᒃ, ᐊᑐᐊᒐᕐᓂᒃ, ᐱᓕᕆᐊᒃᓴᓂᒃ, 
ᐊᒻᒪ ᐱᔨᑦᑎᐅᑎᓂᒃ ᐱᐅᓯᕚᓪᓕᕈᑎᒃᓴᓂᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᓄᓇᕗᒻᒥ. 

ᐱᓕᕆᐊᒃᓴᕗᑦ ᐱᓕᕆᐊᖃᕈᓐᓇᕈᑎᒋᕙᕗᑦ ᑭᒡᒐᖅᑐᕐᓗᒋᑦ ᓄᑕᖅᑲᑦ ᒪᒃᑯᒃᑐᓪᓗ ᐅᑯᐊ ᐊᑐᖅᑐᐃᓐᓇᐅᔭᕌᖓᑕ:  

• ᒪᒃᑯᒃᑐᖅ ᐃᓚᐅᔪᖅ  
o ᐅᑭᐅᖃᖅᑐᖅ 19 ᑐᖔᓂ: 
o 19-25 ᑕᒫᓂ ᐅᑭᐅᓕᒃ ᐃᑲᔪᖅᑎᐅᖃᑕᐅᓪᓗᓂᓗ ᐊᖏᕈᑎᒧᑦ ᑐᑭᒧᐊᒃᑎᑦᑎᔨ ᓄᑕᖅᑲᓄᑦ ᐃᓚᒌᓄᓪᓗ 

ᐱᔨᑦᑎᕋᐅᑎᓄᑦ ᑎᒃᑯᐊᖅᑕᐅᓯᒪᔪᖅ ᑕᐃᒡᑯᓇ ᓄᑕᖅᑲᓄᑦ ᐃᓚᒌᓄᓪᓗ ᐱᔨᑦᑎᕋᐅᑎᓄᑦ ᐱᖁᔭᖅ; 
o 19-21 ᑕᒫᓂ ᐅᑭᐅᓕᒃ ᑐᒃᓯᕋᓚᐅᕐᖢᓂᓗ ᐱᖃᑦᑕᖅᑐᕐᓘᓐᓃᑦ ᐱᔨᑦᑎᕋᐅᑎᓂᒃ ᑕᐃᑰᓇ 

ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖏᑦ.  
o 19-21 ᑕᒫᓂ ᐅᑭᐅᓕᒃ ᐸᓯᔭᒃᓴᙳᑦᑎᑕᐅᓪᓗᓂ ᑕᐃᑰᓇ ᐅᑭᐅᑭᑦᑐᓄᑦ ᐱᕋᔭᒃᐸᒃᑐᓄᑦ ᐱᖁᔭᖅ ᐊᒻᒪᓗ 

ᑭᖑᓪᓕᖅᐹᒥ ᐃᓂᒋᔭᖓᓃᑦᑎᐊᕈᓐᓃᙱᑦᑐᖅ ᐸᓯᔭᒃᓴᙳᕈᑎᖓᓄᑦ ᐅᕝᕙᓘᓐᓃᑦ ᐱᔭᕇᓚᐅᙱᑕᖓ 
ᑎᒍᔭᐅᓯᒪᓂᕆᓪᓗᐊᖅᑕᖓ ᐃᓕᖃᖅᑦᑎᐊᕈᓐᓃᖅᑎᑕᐅᓂᖓᓘᓐᓃᑦ. 

o 19-21 ᑕᒫᓂ ᐅᑭᐅᓕᒃ ᐊᑯᓂᐅᔪᒃᑯᑦ ᑎᒥᒥᒍᑦ, ᐃᓱᒪᒥᒍᑦ, ᐃᓱᒪᑐᓂᕐᒥᒍᑦ ᑎᒥᒥ ᖃᐅᔨᔪᓐᓇᕈᑎᖏᑎᒍᑦ ᐊᔪᕈᑎᓕᒃ 
ᐃᒪᐃᒻᒪᑦ, ᐃᓅᖃᑎᖃᕈᓐᓇᕐᓂᕐᒧᑦ ᐊᕙᑎᒋᔭᖓᓂ ᐃᓕᖅᑯᓯᕆᔭᐅᔪᓄᓪᓗ ᑐᓗᕈᑎᓕᒃ, ᓄᖅᑲᖔᑦᑎᖦᖢᒍ 
ᑕᒪᒃᑭᕐᓗᑎᒃ ᐊᑑᑎᖃᖅᑐᓂᒃᓗ ᐃᓚᐅᖃᑕᐅᔪᓐᓇᕈᑎᖏᓐᓂ ᐃᓅᖃᑎᒌᓂᑦ ᐊᔾᔨᒌᒃᑐᓂᒃᓗ ᑐᙵᕕᓕᖕᓂ 
ᐊᓯᒥᓂᒃ. 

• ᐱᓕᕆᕝᕕᒋᔭᖓ (ᖏᑦ) ᐱᓕᕆᖃᑕᐅᔪᑦ; ᐊᒻᒪᓗ  
• ᐃᖅᑲᓇᐃᔭᕐᕕᒃ ᓄᖅᑲᖓᑎᑦᑎᙱᑦᑐᖅ ᐱᔪᓐᓇᐅᑎᖏᓐᓂᒃ ᓄᑕᕋᐅᑉ, ᓇᓗᓇᐃᖅᓯᒪᔪᖅ ᓄᓇᕐᔪᐊᒥ ᑲᑐᔾᔨᖃᑎᒌᖏᓐᓂ  

ᐊᖏᖃᑎᒌᒍᑎᒥᒃ ᐱᔪᓐᓇᐅᑎᖏᓐᓂ ᓄᑕᕋᐅᑉ  ᐅᕝᕙᓘᓐᓃᑦ ᐊᓯᖏᑦ ᑖᒃᑯᓄᖓᑦᑎᐊᖅ ᒪᓕᒐᓕᐊᑦ, ᐊᑐᐊᒐᑦ 
ᒪᓕᒋᐊᓕᓪᓘᓐᓃᑦ.  

ᐱᓕᕆᐊᑦᓴᕗᑦ ᐃᒪᐃᑎᑦᓯᒍᓐᓇᖏᑦᑐᖅ ᐅᕙᑦᑎᓐᓂᑦ:  

• ᐱᓕᕆᐊᖃᖅᐸᙱᓚᖅ ᐊᑲᐅᙱᓕᐅᕈᑎᒋᔭᐅᔪᓄᑦ ᐃᓄᖕᒥ ᐊᑕᐅᓯᕐᒥᒃ ᐃᓅᖃᑎᖃᕐᓂᕐᒧᑦ ᐃᓅᖃᑎᒌᒍᑕᐅᕙᒃᑐᓂᒃ, ᓲᕐᓗ 
ᑖᓐᓇ ᒪᒃᑯᑦᑐᖅ  ᓈᓚᒍᓐᓃᕌᖓᑦ ᐊᖓᔪᖅᑳᒥᓄᑦ;   

• ᖃᐅᔨᓴᖅᓯᕙᙱᓚᖅ ᓄᑕᖅᑲᑦ ᐱᓂᕐᓗᒡᕕᐅᕙᖕᓂᖏᓐᓄᑦ ᐃᒃᓯᓐᓇᑰᕙᖕᓂᖏᓐᓄᓪᓘᓐᓃᑦ; ᐅᕝᕙᓘᓐᓃᑦ  
• ᐱᓕᕆᐊᖃᕐᓂᖅ ᐅᓐᓂᕐᓘᑎᒋᔭᐅᔪᓂᑦ ᐃᓚᒋᔭᐅᔪᓂᑦ ᓇᒻᒥᓂᖁᑎᒋᔭᐅᔪᓂᑦ ᐃᓛᒃᑰᖅᑐᓂᓪᓘᓐᓃᑦ ᑲᑐᔾᔨᖃᑎᒌᑦᑐᑦ. 

ᐆᑦᑑᑎᒋᓗᒍ, ᒪᒃᑯᑦᑐᖅ ᐊᑭᓕᖅᑐᖅᑕᐅᑦᓯᐊᖏᑉᐸᑦ ᐃᖅᑲᓇᐃᔭᕐᕕᒋᔭᖓᓐᓄᑦ. 

ᖄᒃᑲᓐᓂᐊᒍᑦ ᑭᒡᒐᖅᑐᐃᔨᐅᑉ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᐅᑦ, ᐱᓕᕆᐊᕆᔭᕗᑦ ᑕᓯᐅᖅᑕᐅᒋᕗᖅ  ᓄᓇᕐᔪᐊᕐᒥ ᑲᑐᔾᔨᖃᑎᒌᑦ 
ᑲᑎᒪᕐᔪᐊᕐᓂᕆᔭᖓᓄᑦ ᐱᔪᓐᓇᕐᓂᕆᔭᖏᓐᓄᑦ ᓄᑕᖅᑲᐃᑦ, ᐃᓄᐃᑦ ᖃᐅᔨᒪᔭᑐᖃᖏᑦ, ᓂᐱᖏᓐᓂᑦ ᓄᑕᖅᑲᑦ, ᑲᓇᑕᒥᓪᓗ 
ᑭᒡᒐᖅᑐᐃᔩᑦ ᒪᓕᑦᑕᐅᖃᑦᑕᖅᑐᓂᑦ ᓴᖅᑭᖅᑕᐅᓯᒪᔪᓂᑦ ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ. 
ᑲᑎᒪᔩᑦ ᑲᓇᑕᒥᐅᑕᑦ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ ᑲᓇᑕᓕᒫᒥ ᑲᑐᔾᔨᖃᑎᒌᐅᕗᑦ, ᓇᓗᓇᐃᖅᓯᕙᒃᖢᑎᒃ ᑕᒪᒃᑭᖅᖢᑎᒃ 



 
ᐃᓱᒫᓘᑎᒋᔭᒥᓂᒃ, ᐱᓕᕆᐊᖃᖅᐸᒃᖢᑎᒡᓗ ᐋᑭᒃᓱᐃᕙᓪᓕᔪᒪᓪᓗᑎᒃ ᐊᑐᖅᑕᐅᔪᓐᓇᖅᑐᓂᒃ ᐱᓕᕆᔾᔪᑕᐅᓗᑎᒃ ᐱᓕᕆᐊᒃᓴᓂᒃ 
ᑲᓇᑕᓕᒫᒥ.  

ᐃᓐᓇᐃᑦᑕᐃᖅ ᒪᓂᒪᑎᑦᑎᕙᒃᑭᕗᑦ ᐱᐅᔪᒻᒪᕆᐊᓗᖕᒥᒃ ᐃᓱᒪᑐᓂᕆᔭᒥᓂᒃ ᐃᓱᒪᒥᐅᑕᒥᓂᒡᓗ ᑐᙵᕕᓕᖕᓂᒃ ᐃᓅᓯᕐᒥᓂ 
ᐊᑐᖃᑦᑕᖅᓯᒪᔭᒥᓂᑦ. ᐃᓚᓕᐅᑎᔪᒪᓪᓗᒍ ᑕᒪᓐᓇ ᖃᐅᔨᒪᓂᖅ ᑭᒡᒐᖅᑐᖅᑎᐅᓂᖅᑎᓐᓄᑦ, ᐱᓕᕆᖃᑎᖃᖅᐸᒃᐳᒍᑦ ᐃᓐᓇᕐᓂᒃ 
ᐅᖃᐅᔾᔪᐃᔪᓐᓇᖅᑐᓂᒃ ᑕᒫᙵᓕᒫᖅ ᐊᕕᒃᓯᒪᓂᕐᒥᑦ ᐅᑭᐅᖅᑕᖅᑐᒥᑦ. 

ᐱᓕᕆᐊᒃᓴᓄᑦ ᐃᓚᒋᔭᐅᔪᑦ  
ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎ ᐊᓪᓚᒡᕕᖓ ᐱᓕᕆᐊᖃᖅᐳᖅ ᐱᖓᓱᓂᒃ ᐱᖃᓯᐅᖦᖢᒋᑦ ᐊᑐᓂ ᑭᒡᒐᖅᑐᒐᒃᓴᑦ, ᒐᕙᒪᒃᑯᑎᒍᑦ 
ᑭᒡᒐᖅᑐᐃᓂᖅ, ᐊᒻᒪ ᑐᓴᐅᒪᑎᑦᑎᓂᕐᒥᒃ. 

ᐊᑐᓂ ᑭᒡᒐᖅᑐᒐᒃᓴᑦ 

ᐃᖅᑲᓇᐃᔭᕐᕕᖕᒥ ᐱᔨᑦᑎᕋᐅᑎᑦ ᐊᑲᐅᓂᖃᙱᑉᐸᑕ, ᐊᔾᔨᒌᒃᑎᑦᑎᙱᑉᐸᑕ, ᒪᓕᑦᑎᐊᖏᓪᓗᑎᒃᓘᓐᓃᑦ, ᐅᕝᕙᓘᓐᓃᑦ ᓄᑕᕋᖅ, 
ᒪᒃᑯᒃᑐᖅ ᖃᑕᙳᑎᖏᓪᓘᓐᓃᑦ ᐱᔪᓐᓇᙱᑉᐸᑦ ᐱᔨᑦᑎᕋᖅᑕᐅᔾᔪᑎᒥᒃ, ᐃᓄᒃ ᐅᓂᕐᓗᒍᓐᓇᖅᑐᖅ ᑲᒪᒋᔭᕆᐊᖃᕐᓗᑎᒍᑦ ᕿᒥᕐᕈᓂᕐᒧᑦ. 
ᐊᓪᓚᒡᕕᕗᑦ ᖃᐅᔨᓇᓱᒍᓐᓇᖅᑐᖅ ᖃᓄᐃᑦᑐᖃᕐᓂᕐᒪᖔᑦ, ᑕᐃᒪᙵᐅᒐᔪᖕᓂᖅᓴᕐᓗ, ᖃᓄᐃᑦᑐᖃᕐᓂᙱᒻᒪᖔᑦ. 
ᐱᓕᕆᐊᖃᖃᑎᖃᓕᖅᐸᒃᑐᒍᑦ ᐱᖃᑕᐅᔪᓂᒃ, ᓲᕐᓗ ᐃᓅᓱᒃᑐᒥᒃ, ᐃᓚᒋᔭᐅᔪᓂᒃ, ᓄᓇᕗᑦ ᒐᕙᒪᖓᑦᑕᓗ ᐱᔨᑦᑎᖅᑎᖏᓐᓂᒃ ᐊᑲᐃᓪᓕᐅᕈᑎᒥᒃ 
ᐋᖅᑮᓇᓱᐊᖅᖢᑕ. 

ᐊᑐᓂ ᑭᒡᒐᖅᑐᖅᑕᐅᔭᕆᐊᓕᑦ ᐊᔾᔨᒌᒃᐸᙱᑦᑐᑦ ᐊᒻᒪ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᑦ (ᓄᑕᖅᑲᓂᒃ ᑭᒡᒐᖅᑐᐃᔨᑦ) 
ᐋᖅᑭᒃᓱᐃᕙᒃᑐᑦ ᐊᑐᓂ ᐊᑐᖅᑕᐅᔭᕆᐊᖃᖅᑐᓂᒃ. ᑭᒡᒐᖅᑐᖅᑕᕗᑦ ᐊᔾᔨᒌᙱᑦᑐᓂᒃ ᐃᑲᔪᖅᓱᖅᑕᐅᔭᕆᐊᖃᖅᐸᒃᐳᑦ 
ᐃᖅᑲᓇᐃᔭᖅᑎᑦᑎᓐᓄᑦ, ᐊᑯᓂᐅᓂᖏᑦ ᐊᔾᔨᒌᒃᐸᙱᖦᖢᑎᒃ ᐊᑲᐃᓪᓕᐅᕈᑕᐅᓂᖏᑦ ᒪᓕᒃᖢᒋᑦ.  

ᐋᖅᑭᐅᒪᔪᓄᑦ ᑭᒡᒐᖅᑐᖅᑎ 

ᑭᓇᑐᐃᓐᓇᖅ ᐅᓐᓂᕐᓗᒃᐸᑦ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᓄᑦ ᐊᑲᐅᙱᓕᐅᕈᑎᒥᒃ ᐊᒃᑐᐊᓂᓕᖕᒧᑦ 
ᐃᖅᑲᓇᐃᔭᕐᕕᐅᑉ ᐊᑐᐊᒐᖓᓄᑦ, ᒪᓕᒋᐊᖃᖅᑕᖓᓄᑦ, ᒪᓕᒐᖓᓄᓪᓘᓐᓃᑦ, ᐊᒃᑐᐊᓂᖃᑐᐃᓐᓇᕆᐊᓕᒃ ᐋᖅᑭᐅᒪᔪᓄᑦ ᐱᔾᔪᑎᒧᑦ. 
ᐊᑲᐅᙱᓕᐅᕈᑎ ᐊᑐᒃᑲᓐᓂᕈᓐᓇᕋᔭᖅᐸᑦ ᐊᒃᑐᐃᓗᓂᓗ ᐊᓯᖏᓐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᑦ ᐱᓕᕆᐊᖑᙱᑉᐸᑦ, 
ᖃᐅᔨᔾᔪᑕᐅᓇᔭᖅᑐᖅ ᐋᖅᑭᐅᒪᔪᓄᑦ ᐃᓱᒫᓘᑕᐅᓂᖓᓂᒃ ᐋᖅᑭᐅᒪᔪᓄᑦ ᖃᐅᔨᓇᓱᐊᖅᑎᑦᑎᔨᑦᑎᓐᓄᑦ, ᖃᐅᔨᓴᕋᔭᖅᑐᑦ 
ᐱᑕᖃᕋᓗᐊᖅᐸᓪᓘᓐᓃᑦ ᑖᒃᑯᓄᖔᕐᓂᖓᓂᒃ ᐋᖅᑭᐅᒪᔪᓄᑦ ᐱᔾᔪᑎᒧᑦ.  

ᒐᕙᒪᒃᑯᓐᓂ ᐋᖅᑭᐅᒪᔪᓂᑦ ᐊᑲᐃᓪᓕᐅᕈᑕᐅᔪᑦ ᐅᕙᑦᑎᓐᓄᐊᖅᑕᐅᕙᒃᐳᑦ ᐃᓅᓱᒃᑐᓄᑦ ᐃᓚᖏᓐᓄᓪᓗ ᐊᑐᓂ 
ᑭᒡᒐᖅᑐᖅᐸᒃᑕᑦᑎᒍᑦ. ᑭᓯᐊᓂ, ᒐᕙᒪᒃᑯᓐᓂ ᐋᖅᑭᐅᒪᔪᓂᑦ ᐊᑲᐃᓪᓕᐅᕈᑎᓂᒃ ᑐᓴᖅᑎᑕᐅᔪᓐᓇᕐᒥᔪᒍᑦ ᓄᓇᖅᑲᑎᑦᑎᓂᑦ, 
ᒪᓕᒐᓕᐅᖅᑎᓂᑦ, ᒪᒃᑯᒃᑐᓂᒃ ᒐᕙᒪᓕᕆᓂᕐᒧᑦ ᐃᓕᓐᓂᐊᖅᑐᓂᑦ, ᐱᓕᕆᕝᕕᖕᓂᑦ, ᐊᒻᒪ ᐱᕙᓪᓕᐊᔪᓕᕆᔨᓂᑦ. 

ᑕᒪᐃᓐᓄᑦ ᒐᕙᒪᒃᑯᓐᓂ ᐊᑲᐃᓪᓕᐅᕈᑎᓄᑦ, ᐱᓕᕆᕝᕕᖕᓂᒃ ᓇᓗᓇᐃᖅᓯᖃᑦᑕᖅᑐᑦ ᐊᑲᐃᓪᓕᐅᕈᑎᒥᒃ ᐱᓕᕆᐊᖃᕆᐊᖃᕐᓂᐊᖅᑐᓂᒃ. 
ᑭᓯᐊᓂ, ᐃᓚᖏᑦ ᐱᔾᔪᑕᐅᔪᑦ ᐊᑕᐅᓯᐅᙱᑦᑐᒥᒃ ᐱᓕᕆᕝᕕᖕᓂᒃ ᑲᒪᒋᐅᓗᑎᒃ ᐱᓕᕆᐊᖃᖃᑎᒌᖕᓂᒃᑯᑦ ᐋᖅᑭᒋᐊᖅᑕᐅᔪᓐᓇᖅᑐᑦ.  

ᐋᖅᑭᐅᒪᔪᓄᑦ ᑭᒡᒐᖅᑐᖅᑎ ᐃᓚᐅᑎᑦᑎᔪᓐᓇᖅᑐᖅ ᕿᓚᒻᒥᐅᔪᒃᑯᑦ ᑐᑭᓯᓇᓱᐊᕐᓂᕐᒥ ᐅᕝᕙᓘᓐᓃᑦ ᐱᖁᔭᐅᔪᓂᒃ ᑲᒪᔪᓄᑦ 
ᐃᖅᑲᓇᐃᔭᕐᕕᖕᒧᑦ(ᓄᑦ). ᐊᑐᓕᖁᔭᐅᔪᑦ ᐱᖁᔨᓗᑎᒃ ᐊᓯᔾᔩᓂᕐᒥᒃ ᐱᐅᓯᒋᐊᕐᓗᒍ ᒪᓕᒐᓕᐊᖅ, ᐊᑐᐊᒐᑦ, ᒪᓕᒋᐊᖃᖅᑐᑦ, 
ᐱᓕᕆᐊᒃᓴᑦ, ᐊᒻᒪ ᐱᔨᑦᑎᕋᐅᑎᑦ. ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐊᒥᓱᓂᒃ ᐊᑐᓕᖁᔨᔪᓐᓇᖅᑐᑦ ᐱᓕᕆᐊᕆᓗᒍ 
ᐋᖅᑭᐅᒪᔪᓄᑦ ᐱᔾᔪᑎᑦ, ᐊᔾᔨᒋᙱᑕᖏᑦ ᐃᓗᓕᖏᓐᓂ ᐱᓕᕆᖃᑎᒌᒋᐊᖃᕋᔪᖕᓂᖏᓐᓄᑦ ᐱᐅᓯᒋᐊᕐᓗᒋᑦ ᐱᔨᑦᑎᕋᐅᑎᑦ.  

ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐋᖅᑭᒃᓯᔪᓐᓇᕐᒥᔪᑦ ᐋᖅᑭᐅᒪᔪᓄᑦ ᐊᑐᓕᖁᔨᓂᕐᓂ. 

• ᐱᓪᓗᒍ ᐋᖅᑭᐅᒪᔪᓄᑦ ᕿᒥᕐᕈᓂᕐᒥ;  
• ᑐᓂᓯᓂᒃᑯᑦ ᐃᖅᑲᓇᐃᔭᕐᕖᑦ ᑐᙵᓱᒃᑎᑦᑎᔭᕌᖓᑕ ᐱᖁᓗᓂᑎᒍᑦ ᑭᒃᑯᑐᐃᓐᓇᕐᓄᑦ ᐱᔪᓐᓇᖅᑎᑦᑎᔭᕌᖓᑕ ᑐᓂᓯᓂᕐᓂᒃ.  
• ᑐᙵᕕᒋᓪᓗᒍ ᓇᓗᓇᐃᔭᐅᑎᑦ ᑲᑎᖅᓱᖅᑕᑦ ᐃᓄᑑᓗᑎᒃ ᑭᒡᒐᖅᑐᖅᑕᐅᓂᖅ ᑲᒪᔨᐅᔪᒧᑦ ᐱᖁᔨᓗᓂ ᐃᓱᒫᓘᑕᐅᔪᓂᒃ 

ᐊᑐᐊᒐᓄᑦ, ᒪᓕᒋᐊᓕᖕᓄᑦ ᐅᕝᕙᓘᓐᓃᑦ ᒪᓕᒐᕐᓄᑦ.  

ᐊᑐᓕᖁᔭᐅᔪᓕᒫᑦ ᓱᖅᑯᐃᖅᑕᐅᓯᒪᔪᓂᙶᖅᐸᒃᑐᑦ ᐃᑲᔪᖅᓲᑎᓂᒃ ᐊᓯᔾᔨᖅᑕᐅᔭᕆᐊᖃᖅᑐᖃᖅᑎᓪᓗᒍ ᐱᓕᕆᕝᕕᒃ 
ᐃᑲᔪᖅᓱᐃᓂᐊᕐᓗᓂ ᓄᓇᕗᒻᒥᐅᑦ ᒪᒃᑯᒃᑐᑦ ᐃᓚᖏᓪᓗ ᐱᔪᓐᓇᐅᑎᖏᓐᓂᒃ. 



 
ᐃᖅᑲᓇᐃᔭᕐᕖᑦ ᐱᔭᕆᐊᖃᖅᑎᑕᐅᙱᑦᑐᑦ ᐊᖏᕈᑎᒋᓗᒋᑦ ᐱᖁᔨᕗᖔᕈᑎᕗᑦ. ᑭᓯᐊᓂ, ᐊᖏᕈᑎᖃᖅᐸᑕ ᐊᑐᓕᖅᑕᐅᖁᔭᑦᑎᓐᓂᒃ 
ᓇᖕᒥᓂᖅ ᐊᑐᓕᖅᑎᑦᑎᔭᕆᐊᖃᕋᔭᖅᖢᑎᒃ.  

ᐄᖑᒐᓗᐊᖅ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐋᖅᑭᒃᓯᒪᑎᑦᑎᓲᖅ ᒪᓕᑦᑎᐊᖅᑐᓂᒃ ᖃᐅᔨᒋᐊᕐᕕᒃᓴᓂᑦ ᐃᑲᔪᕐᓗᒍ 
ᐱᕚᓪᓕᕈᑎᒃᓴᖅ, ᖃᐅᔨᒋᐊᕐᕕᒋᒃᑲᓐᓂᓲᕗᑦ ᐃᖅᑲᓇᐃᔭᕐᕕᑦ ᓄᑖᖑᕆᐊᖅᑐᓄᑦ ᐱᕚᓪᓕᕈᑎᖏᓐᓄᑦ ᐊᑐᓕᖅᑎᑕᕐᓄᑦ 
ᐊᑐᒐᔪᖕᓂᖅᓴᒃᑯᑦ ᒥᑭᓛᖑᓗᒍ ᐊᕐᕌᒍᑕᒫᑦ. ᐱᕕᒃᓴᖃᑦᑎᐊᖅᑎᑕᐅᓪᓗᑎᒃ ᐱᓕᕆᕝᕖᑦ ᐋᖅᑭᒃᓱᐃᓗᑎᒃ ᐸᕐᓇᐅᑎᓂᒃ, 
ᐱᓕᕆᐊᖃᕐᓗᑎᒃ, ᑐᓴᐅᒪᑎᑦᑎᕙᒡᓗᑎᒡᓗ ᖃᓄᐃᓕᕐᓂᖏᓐᓂᒃ. ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᒡᕕᖓᑦ ᕿᓚᒻᒥᐅᓂᖅᓴᒥᒃ 
ᐱᔭᕇᖅᓯᓯᒪᖁᔨᑐᐃᓐᓇᕆᐊᓕᑦ ᐊᑐᓕᖁᔭᐅᔪᖅ ᑐᐊᕕᕐᓇᖅᑑᒃᐸᑦ ᐱᓕᕆᐊᕆᔭᐅᔭᕆᐊᖃᕐᓂᖓᓗ ᒪᓕᒡᓗᒍ. ᑭᒡᒐᖅᑐᐃᔨ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐅᓂᒃᑳᓕᐅᖅᐸᒃᖢᓂ ᑖᒃᑯᓂᖓᓕᒫᖅ ᓄᑖᖑᕆᐊᕈᑎᓂᒃ ᐃᓄᖕᓄᑦ ᐱᖁᔨᕗᖔᕐᕕᖕᒥ 
ᐊᕐᕌᒍᑕᒫᖅᓯᐅᑎᑦᑕ ᐅᓂᒃᑳᖏᓐᓂ. ᓇᓗᓇᐃᔭᐅᑎ ᐱᑎᑕᖅ ᐃᓚᐅᑎᑦᑎᔪᖅ ᐃᖅᑲᓇᐃᔭᕐᕕᒃ ᐊᖏᕐᒪᖔᑦ ᐋᒃᑳᕐᒪᖔᓪᓘᓐᓃᑦ 
ᐱᖁᔨᕗᖔᖅᑕᐅᔪᒧᑦ ᖃᐅᔨᓵᕐᔪᖕᓂᕐᓗ ᐱᓪᓗᒍ ᐱᕚᓪᓕᖅᑎᑕᐅᔪᖅ. 

ᒐᕙᒪᒃᑯᓐᓂ ᐋᖅᑭᐅᒪᔪᒧᑦ ᖃᕋᓴᐅᔭᕐᒥ ᑐᖅᑯᖅᓯᓯᒪᕝᕕᕗᑦ ᐊᕐᕌᒍᑕᒫᑦ ᓄᐊᑦᑎᕙᓪᓕᐊᔾᔪᑕᐅᔪᑦ ᒐᕙᒪᒃᑯᓐᓂ ᐊᑲᐃᓪᓕᐅᕈᑕᐅᔪᓂᒃ 
ᓇᓗᓇᐃᖅᑕᐅᔪᓂᒃ ᑐᓴᖅᑎᑕᐅᔾᔪᑕᐅᔪᓂᒡᓘᓐᓃᑦ ᑭᒡᒐᖅᑐᖅᑎ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᒡᕕᖓᓐᓄᑦ. ᖃᕋᔭᐅᓴᒃᑯᑦ 
ᑐᖅᑯᖅᑕᐅᓯᒪᔪᑎᒍᑦ ᓇᓗᓇᐃᖅᓯᕙᖕᒥᔪᑦ ᒐᕙᒪᒃᑯᓐᓄᑦ ᐊᑐᓕᖅᑕᐅᖁᔭᐅᔪᓂᒃ ᐱᓕᕆᕝᕕᐅᓪᓗ ᐱᓕᕆᐊᖏᑕ ᖃᓄᐃᓕᕐᓂᖏᓐᓂᒃ. 

ᑐᓴᐅᒪᑎᑦᑎᓂᖅ ᑭᒃᑯᑐᐃᓐᓇᓂᒡᓗ ᖃᐅᔨᒪᑎᑦᑎᓂᖅ 

ᐱᓕᕆᐊᑦᑕ ᐃᓚᒋᔭᖓ ᐃᓕᓐᓂᐊᖅᑎᑦᑎᔭᕆᐊᖃᖅᑐᒍᑦ ᓄᓇᕗᒻᒥᓕᒫᓂᒃ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ, ᐃᓐᓇᕐᓄᓪᓗ 
ᐱᔭᒃᓴᕆᓪᓗᓂᐅᒃ ᒐᕙᒪᒃᑯᓪᓗ ᑲᒪᔭᕆᐊᖃᖅᑐᑦ ᑖᒃᑯᓂᖓ ᓄᑕᖅᑲᑦ ᐱᔪᓐᓇᐅᑎᖏᓐᓂᒃ.  

ᑐᓴᐅᒪᖃᑦᑕᐅᑎᓂᕗᑦ ᑭᒃᑯᑐᐃᓐᓇᐃᓪᓗ ᐅᔾᔨᕈᓱᑦᑎᑦᓯᓂᕐᒥᑦ ᐱᓕᕆᐊᑦ ᐊᒥᓱᓂᑦ ᑕᑕᑎᕆᐊᓕᓐᓂᑦ ᐃᓚᒋᔭᐅᑦᓱᓂ ᐅᓂᒃᑳᕐᓂᖅ; 
ᐱᕙᓪᓕᐊᑎᑦᓯᓂᕐᒥᑦ ᓄᑕᖅᑲᓄᑦ-ᐱᔪᓐᓇᐅᑎᓂᑦ ᐃᑲᔫᑎᓂᑦ ᑐᑭᓯᒋᐊᕈᑎᓂᓪᓗ ᐱᖁᑎᓂᑦ; ᑲᔪᓯᑎᑦᑎᕙᒡᓗᓂ ᐊᕐᕌᒍᑕᒫᑦ ᓄᑕᖅᑲᑦ 
ᐱᔪᓐᓇᐅᑎᒋᔭᖏᓐᓂᒃ−ᑐᙵᕕᓕᖕᒥᒃ ᓵᓚᖃᕋᓱᖕᓂᕐᒥᒃ; ᐊᒻᒪᓗ ᑐᓴᖅᑕᐅᑎᑦᑎᖃᑦᑕᕐᓂᖅ ᐱᒻᒪᕆᐅᔪᓂᒃ ᑐᓴᒐᒃᓴᓂᒃ 
ᐱᓕᕆᐊᑦᑎᓐᓂᒃ ᑐᓴᒐᒃᓴᑎᒍᑦ, ᐃᓄᖕᓄᑦ ᑐᓴᒐᒃᓴᑎᒍᑦ, ᐊᒻᒪᓗ ᑎᑎᕋᕐᕕᐅᑉ ᐃᑭᐊᖅᑭᕕᖓᒍᑦ, www.rcynu.ca. 

ᐊᓪᓚᒡᕕᒃᐳᑦ ᐃᖃᓗᖕᓃᒃᑲᓗᐊᖅᑎᓪᓗᒍ, ᐱᓕᕆᐊᖃᖅᐸᒃᐳᒍᑦ ᐃᓅᓱᒃᑐᓕᒫᓄᑦ ᓄᓇᕗᒻᒥᐅᓄᑦ ᑭᒃᑯᓕᒫᓂᒃ ᑐᓴᐅᒪᑎᑦᑎᓇᓱᒃᖢᑕ 
ᓄᓇᓕᖕᓄᑦ ᓂᐅᕐᕈᕙᒃᖢᑕ. ᐱᒻᒪᕆᐅᔪᖅ ᓄᓇᓕᖕᓄᐊᖃᑦᑕᕐᓂᕗᑦ ᑐᓴᕐᕕᖃᕋᓱᒃᖢᑕ ᓄᓇᕗᒻᒥᐅᓂᒃ, ᑕᑯᓗᑕᓗ, 
ᐊᒃᓱᕈᕐᓇᐅᑕᐅᔪᓂᒃ ᐃᓅᓱᒃᑐᓄᑦ ᐃᓚᖏᓐᓄᓪᓗ ᐊᑐᖅᑕᐅᕙᒃᑐᓂᒃ ᓄᓇᓕᖕᓂ. 

ᑕᒪᒃᑯᐊᓕᒫᑦ ᐱᓕᕆᐊᖑᔪᑦ ᐊᔾᔨᒌᒃᑐᒥᒃ ᑐᕌᒐᖃᖅᐳᑦ ᐊᒃᑐᐊᓂᖃᖅᑐᑦ ᐱᖃᓯᐅᖦᖢᒋᑦ ᓄᑕᖅᑲᑦ, ᒪᒃᑯᒃᑐᑦ, ᐃᓚᖏᑦ, ᓄᓇᓕᖕᒥᐅᑦ, 
ᐱᓕᕆᕝᕖᑦ, ᒪᓕᒐᓕᐅᕐᕕᒃ, ᑐᓴᒐᒃᓴᓕᕆᔩᓪᓗ ᐱᓕᕆᖃᑎᒌᑦᑎᐊᓕᒃᑲᓐᓂᖁᓪᓗᒋᑦ. 

ᐊᕐᕌᒍᑕᒫᑦ ᐸᕐᓇᐅᑎᓕᐅᖅᐸᒃᐳᒍᑦ ᑭᒃᑯᑐᐃᓐᓇᕐᓂᒃ ᖃᐅᔨᑎᑦᑎᓇᓱᒃᖢᑕ ᐱᓕᕆᐊᕆᕙᒃᑕᑦᑎᓐᓂᒃ ᖃᐅᔨᓴᖅᐸᓪᓕᐊᖏᓐᓇᖅᖢᑕᓗ 
ᐊᒃᑐᐊᓂᖃᖅᑐᓂᒃ ᐱᕕᖃᓕᕌᖓᑦᑕ ᐊᒻᒪ ᐃᖅᑲᐃᓇᐃᔭᖅᑎᑦᑕ ᐱᓕᕆᐊᕆᔪᓐᓇᖅᑕᖏᓐᓂᒃ. 

ᕿᒥᕐᕈᒡᓂᑦ ᐱᕐᕈᓗᐊᕿᔪᓄᑦ ᑐᖁᔪᓄᓪᓗ 

ᐄᐳᕈ 1, 2023-ᒥ, ᐃᓚᖓ 4(1)(b) ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᒡᕕᖓᑦ ᐊᑐᓕᖅᑎᑕᐅᓪᓗᓂ. ᐃᓚᖓ 4(1)(b) 
ᑭᒡᒐᖅᑐᐃᔨ ᐱᔪᓐᓇᕐᓂᖃᖅᑎᑦᑎᕗᖅ ᕿᒥᕐᕈᔪᓐᓇᕐᓗᓂ ᖃᓄᑐᐃᓐᓇᖅ ᑐᖁᔪᖃᖅᑎᓪᓗᒍ ᐋᓐᓂᖅᑐᖃᖅᑎᓪᓗᒍᓘᓐᓃᑦ ᓱᕈᓯᕐᒥᑦ 
ᒪᒃᑯᒃᑐᒥᒡᓘᓐᓃᑦ. 

ᐱᓕᕆᐊᖑᔪᒥᑦ ᑲᒪᒋᔭᖃᕐᓂᐊᖅᑐᑦ  ᖃᐅᔨᓴᖅᐸᒡᓗᓂ ᖃᓄᐃᑦᑐᖃᖅᑎᓪᓗᒍ ᐊᑦᑕᕐᓇᕐᑐᒥᑦ ᐋᓐᓂᕐᔪᐊᕈᑕᐅᔪᒥᑦ 
ᐃᓅᔪᓐᓃᖅᑐᖃᕐᓗᓂᓘᓐᓃᑦ ᒪᒃᑯᑦᑐᒥᒃ(ᓂᒃ), ᑐᑭᓯᓇᓱᒡᓗᑎᒃ ᓄᓇᕗᑦ ᒐᕙᒪᖓᓂ ᐱᔨᑦᑎᕋᖅᑕᐅᓚᐅᕐᒪᖔᑕ ᐱᔪᓐᓇᖅᑕᖏᓐᓂᑦ 
ᑖᒃᑯᐊᓗ ᐱᔨᑦᑎᕋᐅᑏᑦ ᐊᑑᑎᖃᕐᒪᖔᑕ ᐱᔭᕆᐊᓕᖏᓐᓂᒃ. 

ᑖᒃᑯᐊ ᕿᒥᕐᕈᓃᑦ ᐃᑲᔪᖅᑐᐃᓂᐊᖅᑐᑦ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐊᓪᓚᒡᕕᖓᓐᓂᒃ ᐊᑐᓕᖁᔨᓂᕐᒧᑦ ᓇᓗᓇᐃᖅᓯᓂᕐᒧᑦ 
ᓵᑕᐅᔪᓐᓇᕐᓂᕐᒧᑦ ᑲᒪᒋᔭᖃᖅᑐᓂᒃ ᐱᓕᕆᕝᕕᒻᒥ(ᓂᑦ) ᐊᒻᒪᓗ/ᐅᕝᕙᓘᓐᓃᑦ ᐱᐅᓯᕚᓪᓕᖁᔨᓂᕐᒥᑦ ᒪᓕᒐᕐᓂᒃ, ᐊᑐᐊᒐᕐᓂᒃ, 
ᐱᓕᕆᔾᔪᓯᕐᓂᒃ, ᐱᓕᕆᐊᓂᒃ, ᐱᔨᑦᓯᕋᕐᓂᕐᒥᓪᓗ ᐊᔾᔨᐸᓗᖏᓐᓂᒃ ᐋᓐᓂᖅᑐᖃᖅᑕᐃᓕᑎᑦᑎᓇᓱᐊᕐᓗᑎᒃ 
ᑐᖁᔪᖃᒃᑲᓐᓂᖅᑐᖃᕈᓐᓃᕐᓗᓂᓗ ᐃᓅᓱᒃᑐᓂᒃ ᓯᕗᓂᒃᓴᒥ. 

ᓄᓇᕗᒻᒥ, ᐱᔭᕆᐊᖃᓪᓚᕆᒃᑐᑦ ᖃᐅᔨᔭᐅᓇᓱᒃᑐᑦ ᒪᒃᑯᒃᑐᓄᑦ ᐃᓄᖕᓄᑦ ᓄᑑᔾᔭᐅᖃᑦᑕᙱᑦᑐᑦ ᕿᒥᖁᔭᐅᓕᕌᖓᒥᒃ. ᓄᓇᕗᒻᒥ, 
ᐱᕐᕈᓗᐊᕿᔪᑦ ᒪᒃᑯᒃᑐᐃᑦ ᐃᓛᒃᑯᑦ ᕿᒥᕐᕈᔭᐅᕙᙱᒻᒪᑕ ᑐᖁᔪᓪᓗ ᒪᒃᑯᒃᑐᑦ ᕿᒥᕐᕈᔭᐅᓲᑦ ᑐᖁᖓᔪᓕᕆᔨᒧᑦ ᑐᖁᓐᓂᖅᐸᑕ 
ᓄᓇᕗᒻᒥ, ᖃᐅᔨᓇᓱᒡᓗᑎᒃ ᑭᓇᐅᖕᒪᖔᑦ ᑐᖁᔪᖅ, ᖃᓄᕐᓗ, ᖃᖓᓗ, ᓇᓂᓪᓗ ᑐᖁᓐᓂᕐᒪᖔᑕ. 



 
ᑎᑎᕋᕐᕕᖕᒥ ᑎᑭᑕᐅᔪᒪᔪᑦ ᐅᓂᒃᑲᐅᓯᖃᖅᐸᖕᓂᕐᓗ ᓯᕗᓪᓕᐅᑎᔭᕆᐊᖃᖅᑐᓂᒃ 2023 - 
2024 

1  

ᑎᑭᑕᐅᓇᓱᐊᖅᑐᖅ 1:  
ᐋᖅᑭᒃᓯᒪᓕᖅᑎᓪᓗᒍ ᑎᑎᕋᕕᒃᐳᑦ ᐅᒃᐱᕆᔭᐅᑦᑎᐊᕐᕕᐅᔪᓐᓇᕐᓗᓂ ᐱᓕᕆᖃᑎᒋᔭᐅᕙᒡᓗᓂ ᒪᒃᑯᒃᑐᓄᑦ 
ᐃᓚᖏᓐᓄᓪᓗ, ᐋᖅᑭᒃᓱᐃᕙᓪᓕᐊᓗᓂ ᓴᙱᒃᑎᒋᐊᖅᑎᑦᑎᓗᓂᓗ ᐃᓅᖃᑎᖅᐸᖕᓂᕆᔭᑦᑎᓐᓂᒃ 
ᓄᓇᕗᒻᒥᐅᓂᒃ. 

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 1−ᒥᒃ:  

ᐃᓚᐅᑏᓐᓇᕐᓗᒋᑦ ᓄᓇᓖᑦ ᐱᐅᓯᒋᐊᖅᑎᓪᓗᒍ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ ᑎᑎᕋᕐᕕᒃᑕᖃᕐᓂᖓᓂᒃ. 

ᖃᓄᐃᓕᖓᓂᖓ 

• ᒪᕐᕉᒃ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᒃ ᐳᓛᖅᖢᑎᒃ ᐃᒡᓗᓕᒑᕐᔪᖕᒧᑦ ᐄᐳᕈ 18-20, 
2023. 

• ᐃᒡᓗᓕᒑᕐᔪᖕᒦᑎᓪᓗᒋᒃ, ᐃᖅᑲᓇᐃᔭᖅᑏᒃ ᐃᓚᐅᑎᑦᑎᓪᓗᑎᒃ ᑎᓴᒪᓄᑦ ᐊᔾᔨᒌᖏᑦᑐᓄᑦ ᐃᓕᓐᓂᐊᖅᑎᑦᑎᓂᕐᓂ 
ᖁᑦᑎᖕᓂᓕᖕᓄᑦ 3-12. 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᒃ ᑲᑎᖃᑎᖃᕐᖢᑎᒃ ᐊᑖᓃᑦᑐᓂᒃ ᐱᔨᑦᑎᕋᖅᑎᓂᑦ: 
o ᐃᓕᓐᓂᐊᕐᓂᓕᕆᔨᒃᑯᑦ, ᐃᓄᓕᕆᔨᒃᑯᑦ, ᐊᒻᒪ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ. 
o ᐸᓖᓯᒃᑯᑦ 
o ᓇᔭ ᐃᓴᐱᐅᓪ ᐱᓯᒪᔭᐅᕙᒃᑐᓄᑦ ᐊᖏᖅᕋᕆᔭᐅᕙᑦᑐᖅ 
o Hᐋᒻᒪᓚᒃᑯᓐᓂ ᐃᖅᑲᓇᐃᔭᖃᑕᐅᔪᑦ  

• ᐃᖅᑲᓇᐃᔭᖅᑏᒃ ᓄᖅᑲᖅᖢᑎᒃ ᑲᑎᕐᖠᓂᕐᒧᑦ ᐃᒡᓗᓕᒑᕐᔪᓕᐊᕐᖢᑎᒃ ᑲᑎᖃᑎᖃᕐᖢᑎᒃ ᐃᓄᓕᕆᔨᒃᑯᓐᓂ ᐸᓖᓯᒃᑯᓐᓂᓗ. 
• ᐃᖅᑲᓇᐃᔭᖅᑎᑦ ᐱᓕᕆᐊᖃᕆᓪᓗᑎᒃ ᐱᖓᓱᓂᒃ ᐃᓕᓐᓂᐊᓚᐅᑲᒃᑎᑦᑎᓂᕐᓂ ᒥᑭᓛᓄᑦ ᐃᓕᓐᓂᐊᕐᕕᖕᒥ ᑲᖏᕐᖠᓂᕐᒥ. 

ᐃᖃᓗᖕᓂ ᓱᓕᕆᓂᐅᔪᑦ 

• ᐊᑕᐅᓯᖅ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖓ ᐳᓛᖅᖢᓂ ᐃᖃᓗᐃᑦ ᐱᓯᒪᔭᐅᕙᒃᑐᓄᑦ 
ᐊᖏᕐᕋᕆᔭᐅᕙᑦᑐᖅ ᐱᓕᕆᐊᖃᕐᓗᓂ ᐱᓕᕆᕕᖃᕐᓂᕐᒥ ᖃᓄᐃᓕᐅᕈᑎᖏᓐᓂ. 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᑐᓴᕆᐊᒃᑲᓐᓂᕈᑎᓄᑦ ᑭᐳᖃᕐᖢᑎᒃ ᐃᖃᓗᖕᓂ ᖃᓄᐃᓕᐅᕈᑎᕈᓘᔭᕐᓄᑦ 
ᓄᑕᖅᑲᓄᑦ ᐊᑎᓕᐅᖅᑕᐅᓐᓇᕐᓇᕐᒥᒃ. 

• ᒪᕐᕉᒃ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᒃ ᐃᓚᐅᖃᑕᐅᓪᓗᑎᒃ ᑐᓴᖅᑕᐅᑎᑦᑎᔾᔪᑎᓄᑦ 
ᑲᑎᒪᓂᕐᓂ ᐅᐃᕖᑦ ᐱᓕᕆᕕᖓᓂ ᐃᖃᓗᖕᓂ ᑲᓇᑕᒧᐊᕆᐅᖅᑐᓄᑦ. 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐃᖅᑲᓇᐃᔭᖅᑎᖏᑦ ᑲᑎᖃᑎᖃᕐᖢᑎᒃ ᐱᓕᕆᖃᑎᒌᓂᑦ ᒫᓂᑑᐸ 
ᐃᓄᐃᑦ ᑲᑐᔾᔨᖃᑎᒌᖏᓐᓂ ᐱᑎᑦᑎᓗᑎᒃ ᑐᓴᐅᒪᔾᔪᑎᓂᒃ ᐱᓪᓗᒍ ᒫᓂᑑᐸᐅᑉ ᑲᑐᔾᔨᖃᑎᒌᖓ ᐸᕐᓇᐅᑎᒋᔭᖓᓂᓗ 
ᐃᓚᐅᑎᑦᑎᓂᕐᒥᒃ ᓄᓇᕗᒻᒥ, ᐱᓗᐊᖅᑐᒥᒃ ᓄᑕᕋᖅ ᓯᕗᓪᓕᐅᓗᓂ ᐊᑐᖅᑎᑕᕐᓄᑦ. 

• ᑭᒡᒐᖅᑐᐃᔨ ᑐᑭᒧᐊᒃᑎᑦᑎᔨᓗ ᐅᖃᓪᓚᒋᐊᖅᑐᖅᓯᒪᓪᓗᑎᒃ ᓄᓇᓕᕋᓛᖑᓂᖅᓴᓂ ᐊᕕᒃᑐᖅᓯᒪᓂᐅᔪᓄᑦ ᐃᓱᒪᓕᕆᔨᒃᑯᑦ 
ᐃᖅᑲᓇᐃᔭᖅᑎᖏᓐᓄᑦ ᐅᐸᒍᑎᓯᒪᓚᐅᖅᑐᑦ ᐱᓕᒻᒪᒃᓴᓂᕐᒧᑦ ᐃᖃᓗᖕᓂ. 

• ᐅᑐᐱᕆᐅᑎᓪᓗᒍ, ᐊᑐᓂ ᑭᒡᒐᖅᑐᒐᒃᓴᑦ ᐱᓕᕆᖃᑎᒌᑦ ᑐᑭᒧᐊᒃᑎᑦᑎᔨᓗ ᑲᑎᖃᑎᖃᕐᖢᑎᒃ ᐃᓕᓐᓂᐊᕐᓂᓕᕆᔨᒃᑯᓐᓂ 
ᐅᖃᖃᑎᒌᒍᑎᒋᓗᒍ ᓄᑖᖅ ᐃᓱᒪᓕᕆᓂᕐᒧᑦ ᐃᑲᔪᕈᑎᑦ ᐃᓕᓐᓂᐊᕐᕕᖕᓂᑦ ᓴᖅᑭᑕᐅᓚᐅᖅᑐᑦ ᐱᔾᔪᑎᒋᓪᓗᒍ ᑭᒡᒐᖅᑐᐃᔨ 
ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐃᓱᒪᕗᑦ ᓱᖁᑕᐅᔪᑦ ᐅᓂᒃᑳᖓ 

 



 
ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ. 

ᖃᓄᐃᓕᖓᓂᖓ 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᐱᓕᕇᓐᓇᖅᑐᖅ ᑲᑐᔾᔨᖃᑎᖃᕐᖢᑎᒃ ᓄᓇᖃᖅᑎᐅᔪᓄᑦ 
ᑕᑯᓐᓇᒐᒃᓴᓕᕆᔨᑦ ᐃᓕᓐᓂᐊᕐᓂᓕᕆᔨᒃᑯᓪᓗ ᐱᔭᕇᖅᓯᓪᓗᑎᒃ ᓄᑕᕋᐅᑉ ᐱᔪᓐᓇᐅᑎᖏᑦ ᐃᓕᓐᓂᐊᕈᑎᒥᒃ ᐃᓕᓴᐃᓂᕐᒧᓪᓗ 
ᒪᓕᒐᒃᓴᒥᑦ. 

• ᓂᐱᖅᑯᖅᑐᒋᐊᕐᓗᑎᑦ 2.0 ᓇᖕᒥᓂᕐᒧᑦ ᑭᒡᒐᖅᑐᒐᒃᓴᑦ ᐃᓕᓐᓂᐊᓚᐅᑲᖕᓇᖅ ᐋᖅᑭᒋᐊᖅᑕᐅᓪᓗᓂ ᐱᔭᕇᖅᑕᐅᓪᓗᓂᓗ. 



 

2  
ᑎᑭᑕᐅᓇᓱᐊᖅᑐᖅ 2:  
ᐱᓕᕆᕝᕕᒋᓗᒋᑦ ᐃᓄᖕᒧᑦ ᐊᑕᐅᓯᕐᒧᑦ ᐅᖃᐱᓘᑕᐅᓯᒪᔪᑦ ᐱᔾᔪᑎᖃᖅᖢᑎᒃ ᐱᔨᑦᑎᕋᕐᓂᕆᔭᐅᔪᓂᒃ 
ᒪᒃᑯᒃᑐᓄᑦ ᐃᓚᖏᓐᓄᓪᓗ, ᐱᓕᕆᕝᕕᐅᕙᒃᖢᑎᒃ ᓄᓇᕗᑦ ᒐᕙᒪᒃᑯᖏᓐᓂᑦ, ᑕᒪᒃᑯᐊᓗ ᐱᓕᕆᕝᕕᒋᔭᐅᔪᑦ 
ᓵᑕᐅᓕᕈᓐᓇᕐᓗᑎᒃ ᖃᐅᔨᒪᑦᑎᐊᕈᒪᓂᕐᒧᑦ ᑕᒪᒃᑯᐊ ᐱᔨᑦᑎᕋᕐᓂᕆᔭᐅᕙᒃᑐᑦ 
ᐃᓕᖅᑯᓯᑦᑎᐊᕙᒃᑰᖓᒐᓗᐊᕐᒪᖔᑕ, ᐊᔾᔨᒌᒃᑎᑦᑎᔪᓐᓇᕐᓗᑎᒃ, ᐊᑕᐅᓰᓐᓇᓗᑎᒃ, ᐃᓱᒪᒋᔭᖃᕐᓗᑎᒡᓗ 
ᐱᐅᓛᓄᑦ ᐊᑐᖅᑎᑦᑎᓇᔭᕐᓂᕐᒥᒃ ᒪᒃᑯᒃᑐᒥᒃ(ᓂᒃ) ᐃᓚᐅᔪᒥᒃᑐᓂᒃ). 

ᓯᕗᓪᓕᖅᐸᐅᔾᔭᐅᓯᒪᔪᖅ ᐃᑲᔪᖅᑐᐃᓪᓗᓂ ᑎᑭᑕᐅᔪᒪᔪᒥᒃ 2−ᒥᒃ:  

ᐱᔭᕇᕐᓗᒋᑦ ᕿᒥᕐᕈᔾᔪᑎᑦ ᐃᓄᖕᓄᑦ ᐅᓐᓂᕐᓗᒍᑕᐅᔪᓄᑦ ᖃᐅᔨᒪᓇᕈᑎᖃᖅᑐᒥᒃᓗ ᐱᖁᔨᕗᖔᕐᓗᑎᒃ ᐃᖅᑲᓇᐃᔭᕐᕕᖕᓄᑦ. 

ᖃᓄᐃᓕᖓᓂᖓ 

• 2023-202−ᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ 9-ᓂᒃ ᐱᖁᔨᕗᖔᕈᑎᖃᖅᖢᑎᒃ ᐃᓄᓕᕆᔨᒃᑯᓐᓄᑦ 
ᒪᓕᒃᖢᒍ ᕿᒥᕐᕈᕐᔪᐊᕐᓂᖅ ᐊᑐᓂ ᑭᒡᒐᖅᑐᒐᒃᓴᑦ ᑎᑎᖅᑲᖏᓐᓂᑦ. 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᖃᐅᔨᓪᓗᑎᒃ ᐱᖓᓱᓂᒃ ᐊᓯᖏᓐᓂᒃ ᐊᑐᓂ ᑭᒡᒐᖅᑐᒐᒃᓴᑦ 
ᑎᑎᖅᑲᖏᓐᓂᑦ ᐊᔪᕐᓇᙱᑦᑐᒧᑦ ᐋᖅᑭᐅᒪᔪᓄᑦ ᕿᒥᕐᕈᓂᕐᒥᒃ ᐃᓚᐅᓗᒋᒃ ᒪᕐᕉᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᐊᑕᐅᓯᕐᓗ ᐃᓄᓕᕆᔨᒃᑯᓐᓂ. 



 

3  
ᑎᑭᑕᐅᓇᓱᐊᖅᑐᖅ 3:  
ᓴᖅᑭᑎᑦᑎᔪᖃᕐᓗᓂ ᖃᐅᔨᒪᓂᕐᒥᒃ ᑭᒃᑯᑐᐃᓐᓇᓄᑦ ᐊᑐᖅᑕᐅᕙᒃᑐᓄᑦ ᐃᓱᒪᒋᔭᒃᓴᓂᒃ ᐊᒃᑐᖅᓯᔪᓂᒃ 
ᒪᒃᑯᒃᑐᓂᒃ ᓄᓇᕗᒻᒥᐅᓂᒃ ᐃᓚᖏᓐᓂᒡᓗ, ᑲᒪᒋᔭᐅᖁᓗᒋᑦ ᑲᒪᒋᔭᒃᓴᓕᖕᓄᑦ ᓄᓇᕗᑦ ᒐᕙᒪᖓᑕ 
ᐱᓕᕆᕝᕕᖏᓐᓄᑦ ᐋᖅᑭᒃᓯᓗᓂᓗ ᐊᑐᖅᑕᐅᖁᔭᐅᓇᔭᖅᑐᓂᒃ ᐊᓯᔾᔨᖅᓯᓂᕐᓂᒃ ᐱᖁᔭᕐᓄᑦ, ᐊᑐᐊᒐᓄᑦ, 
ᑲᔪᓯᔾᔪᑕᐅᕙᒃᑐᓄᑦ, ᐱᓕᕆᐊᒃᓴᓄᑦ, ᐱᔨᑦᑎᕋᕐᓂᕆᔭᐅᕙᒃᑐᓄᓪᓗ ᐃᓱᒪᒋᔭᒃᓴᓂᒃ 
ᓴᖅᑭᑎᑦᑎᑦᑕᐅᓕᒪᒃᑲᓐᓂᕈᒪᓂᕐᒧᑦ. 

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 3−ᒥᒃ:  

ᕿᒥᕐᕈᓗᒍ ᐋᖅᑭᐅᒪᔪᓄᑦ ᑭᒡᒐᖅᑐᐃᓂᕐᒥᒃ ᐱᓕᕆᐊᒃᓴᒥᑦ ᐋᖅᑭᒋᐊᖅᓯᓗᓂᓗ ᐱᐅᓯᒋᐊᕐᓗᒍ ᐊᑑᑎᖃᕐᓂᖓ. 

ᖃᓄᐃᓕᖓᓂᖓ 

• ᔪᓚᐃ 2023-ᒥ, ᓄᑖᖅ ᑐᑭᒧᐊᖅᑎᑦᑎᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᔨᑦᑎᕋᖅᑎᓄᑦ ᐱᒋᐊᕐᖢᓂ 
ᐃᖅᑲᓇᐃᔮᖓᓄᑦ.  

• 2023-2024-ᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᐋᖅᑭᒃᓯᓪᓗᑎᒃ ᐊᑐᓕᖅᑎᑦᑎᓂᕐᒥᒃ ᐱᒋᐊᕐᕕᖕᒧᑦ 
ᐊᑐᒐᒃᓴᒥᒃ ᐱᔨᑦᑎᕋᐅᑎᓄᑦ. ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᐋᖅᑭᒃᓯᓪᓗᑎᒃ ᖃᐅᔨᒃᑲᕐᓗᒋᑦ 
ᐃᖅᑲᓇᐃᔭᖅᑎᑦ ᐋᖅᑭᐅᒪᔪᓄᑦ ᐱᔾᔪᑎᖏᓐᓄᑦ ᐃᕐᖐᓐᓇᖅ. ᐃᖅᑲᓇᐃᔭᖅᑎᓴᖅᓯᐅᖅᑎᓄᑦ ᐱᔪᓐᓇᐅᑎᑖᕈᑎᖃᕐᓂᖓᓄᑦ, 
ᑐᓂᓯᒪᔪᒍᑦ ᑲᒪᒋᒋᐊᖅᐸᒃᓗᒋᑦ ᒥᑭᓐᓂᖅᓴᑦ ᑐᕌᕆᔭᐅᔪᑦ ᕿᒥᕐᕈᓂᕐᓂ ᐋᖅᑭᐅᒪᔪᓄᑦ ᐱᔾᔪᑎᖏᓐᓄᑦ ᓯᓚᑖᓃᑦᑐᓄᑦ 
ᐊᑕᖐᑦᑎᐊᖅᑐᓂᑦ ᕿᒥᕐᕈᓂᕐᓂ.  

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᐊᐅᓚᑦᑎᔨᖏᑦ ᐱᔭᕇᖅᓯᓇᓱᒃᑐᑦ ᐊᓯᔾᔨᖅᑐᓂᑦ ᐊᑐᐊᒐᓄᑦ 
ᒪᓕᒋᐊᓕᖕᓄᓪᓗ ᐅᖃᓕᒫᒐᑦ ᒪᓕᒃᑕᐅᔪᒃᓴᓕᐊᖑᓯᒪᔪᓂ ᐊᔾᔨᖃᖅᑎᓪᓗᒋᑦ ᐊᓯᔾᔨᖅᑐᑦ ᐋᖅᑭᐅᒪᔪᓄᑦ ᐱᓕᕆᐊᒃᓴᒧᑦ. 

• ᑎᑭᓚᐅᙱᑎᓪᓗᒍ 2023-2024 ᐊᕐᕌᒍᖏᑦ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ  ᐃᓯᕈᑎᓪᓗᒋᑦ 
ᐋᖅᑭᐅᒪᔪᓄᑦ ᐱᔾᔪᑎᑦ ᑲᑎᖅᓱᖅᓯᒪᔪᓄᑦ ᖃᕆᑕᐅᔭᕐᒥ ᐅᑕᖅᑭᓪᓗᑎᒃ ᐊᑕᖐᑦᑎᐊᖅᑐᓂᒃ ᐋᖅᑭᐅᒪᔪᓄᑦ ᕿᒥᕐᕈᓂᕐᒥᒃ.  

• ᐊᐅᒍᓯ 2023-ᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᐱᓕᕆᐊᖃᖅᖢᓂ ᑕᒪᒃᑭᖅᑐᒥᒃ ᕿᒥᕐᕈᓂᕐᒥᒃ 
ᐋᖅᑭᐅᒪᔪᓄᑦ ᑲᑎᖅᓱᖅᓯᒪᔪᓄᑦ ᖃᕆᑕᐅᔭᕐᒥ ᐱᑎᑦᑎᓪᓗᓂ ᐋᖅᑭᒃᓱᐃᒃᑲᓐᓂᕐᓂᕐᓂᒃ ᐃᓯᕈᑎᔭᐅᔪᓄᑦ ᖃᐅᔨᓴᒃᑲᓐᓂᕐᖢᑎᒃᓗ 
ᐱᔾᔪᑎᑦ ᓈᒻᒪᒍᑎᖕᒪᖔᑕ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᑎᑎᖅᑲᑎᒍᑦ ᐱᓕᕆᐊᒃᓴᖏᓐᓂ. 
ᖃᓄᐃᓕᖓᓂᖓ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᖃᐅᔨᓪᓗᑎᒃ 95 ᐋᖅᑭᐅᒪᔪᓄᑦ ᐱᔾᔪᑎᑦ 
ᑕᑯᒋᐊᒃᑲᓐᓂᕐᓗᓂᔾᔪᒃ. 

• ᐱᐊᓂᒍᑎᒋᔭᖓᓂ ᑲᑎᖅᓱᖅᓯᒪᔪᓂ ᖃᕆᑕᐅᔭᒃᑯᑦ ᕿᒥᕐᕈᓂᕐᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ 
ᐱᑎᑦᑎᓪᓗᓂ ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐊᒻᒪ ᒪᓕᒐᓕᕆᔨᒃᑯᓐᓂ 
ᐱᔭᕇᖅᓯᒪᔪᓂᒃ ᑎᑎᕋᖅᓯᒪᔪᓂᒃ ᐋᖅᑭᐅᒪᔪᓄᑦ ᐱᔾᔪᑎᖏᓐᓂ ᐱᕚᓪᓕᕈᑎᓄᑦ. 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᖃᐅᔨᒃᑲᐃᓪᓗᓂ ᐃᓕᓐᓂᐊᕐᓂᓕᕆᔨᒃᑯᓐᓂ, ᐃᓄᓕᕆᔨᒃᑯᓐᓂ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ, ᐊᒻᒪ ᒪᓕᒐᓕᕆᔨᒃᑯᓐᓂ ᐊᓯᔾᔨᖅᑐᓄᑦ ᐋᖅᑭᐅᒪᔪᓄᑦ ᐱᓕᕆᐊᒃᓴᒥ ᐅᑭᐅᒃᓵᒃᑯᑦ 
ᐋᖅᑭᒋᐊᕈᑎᓄᑦ ᑲᑎᒪᓂᕐᓂ. 

• 2023-2024−ᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐅᖃᐅᔾᔨᒋᐊᕐᖢᑎᒃ ᐃᓄᓕᕆᔨᒃᑯᓐᓂ ᐱᖓᓱᓂᒃ 
ᓄᑖᓂᒃ ᐋᖅᑭᐅᒪᔪᓄᑦ ᐃᓱᒫᓘᑎᓂᒃ ᐱᔾᔪᑎᓕᖕᓂᒃ ᕿᒥᕐᕈᓂᕐᒥ ᐊᑐᓂ ᑭᒡᒐᖅᑐᒐᒃᓴᑦ ᑎᑎᖅᑲᖏᓐᓂᑦ ᓄᓇᕗᒻᒦᖏᑦᑐᓂᑦ 
ᐃᓗᓕᓕᖕᓂᑦ, ᐊᑐᓂ ᑭᒡᒐᖅᑐᒐᒃᓴᑦ ᑎᑎᖅᑲᑦ ᓴᖅᑭᑎᑦᑎᔪᑦ ᐃᓱᒫᓘᒍᑎᓂᒃ ᑎᒍᐊᕐᓂᕐᒧᑦ, ᕿᒥᕐᕈᓂᕐᓗ ᓄᓇᕗᒻᒥᐅᙱᑦᑐᖅ 
ᐃᓂᑖᖅᑎᑦᑎᓂᕐᒥᒃ. 

o ᐊᑐᓂ ᑭᒡᒐᖅᑐᒐᒃᓴᑦ ᑎᑎᖅᑲᖏᓐᓂᑦ ᕿᒥᕐᕈᓂᖅ ᐱᔭᕇᖅᑕᐅᓚᐅᖅᑐᖅ, ᐱᑎᑦᑎᓪᓗᓂ 9-ᓂᒃ ᐱᖁᔨᕗᖔᕈᑎᓂᒃ 
ᐃᖅᑲᓇᐃᔭᕐᕕᖕᒧᑦ. 

o ᕿᒥᕐᕈᓂᖅ ᐊᑐᓂ ᑭᒡᒐᖅᑐᒐᒃᓴᑦ ᑎᑎᖅᑲᖏᓐᓂᑦ ᐱᔾᔪᑎᓕᖕᓂᒃ ᑎᒍᐊᕐᓂᕐᒧᑦ ᓯᕗᓪᓕᖅᐹᖓᓃᑦᑐᖅ ᕿᒥᕐᕈᓂᕐᒥ. 
o ᕿᒥᕐᕈᓂᖅ ᐊᒃᑐᐊᓂᓕᖕᓄᑦ ᓄᓇᕗᒻᒥᐅᙱᑦᑐᖅ ᐃᓂᑖᖅᑎᑕᑦ ᐱᒋᐊᕐᖢᓂ ᐊᐅᒍᓯ 2023. ᐊᑐᖅᓯᒪᔪᒍᑦ 

ᑭᖑᕙᕆᐊᕐᔪᐊᖅᑐᓂᒃ ᐱᓪᓗᒍ ᐃᓄᓕᕆᔨᒃᑯᑦ ᑐᒃᓯᕌᖑᔪᓂ ᓇᓗᓇᐃᔭᐅᑎᓂᒃ ᐱᑎᑦᑎᙱᓐᓂᖏᓐᓂ. 
ᑲᔪᓯᑎᒋᐊᕐᓗᒋᑦ ᐱᓕᕆᐊᒃᓴᕗᑦ, ᑭᒡᒐᖅᑐᐃᔨᑦ ᑲᔪᓯᑎᑦᑎᓪᓗᑎᒃ ᐃᖅᑲᖅᑐᕐᕕᖕᒧᑦ ᖃᐃᖁᔨᔾᔪᑎᒥᒃ ᐅᑐᐱᕆ 2023-
ᒥ ᐱᓗᒍ ᓇᓗᓇᐃᔭᐅᑎ. ᓱᓕ ᐱᔭᕇᖅᑕᐅᓯᒪᙱᑦᑐᒥᒃ ᓇᓗᓇᐃᔭᐅᑎᑕᓕᒃ ᔭᓄᐊᕆ 2024-ᒥ, ᑲᔪᓯᑎᑦᑎᔪᖅ 
ᐱᔭᕇᖅᓯᙱᓐᓂᕐᒥᒃ ᐱᔭᕇᕈᑎᒃᓴᖓᓂᒃ ᑖᔅᓱᒪ ᐃᒥᕐᕈᓂᖅ.  



 
• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐅᖃᐅᔾᔨᒋᐊᕐᖢᑎᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐊᑕᐅᓯᕐᒥᒃ ᓄᑖᒥᒃ 

ᐋᖅᑭᐅᒪᔪᓄᑦ ᐃᓱᒫᓘᑎᒥᒃ ᐊᒃᑐᐊᓂᓕᖕᒥᒃ ᓄᓇᕗᒻᒨᙱᑦᑐᖅ ᐃᓂᑖᖅᑎᑕᕐᓄᑦ ᑲᒪᔨᔪᓪᓗ ᐊᐅᓚᑦᑎᓂᖅ. 
o ᑐᓴᐅᒪᔾᔪᑎᒃᓴᑦ ᑎᑎᕋᖅᓯᒪᓂᖏᑦ ᑐᒃᓯᕋᖅᑕᐅᓪᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᓄᕕᐱᕆ 2023−ᒥ, 

ᐱᔭᕆᐊᓕᒃ ᑎᓯᐱᕆᒥ. ᐃᖅᑲᓇᐃᔭᕐᕕᒃ ᑭᐅᓪᓗᑎᒃ ᐃᓱᓕᕝᕕᒃᓴᖓ ᕐᑳᖏᖅᑎᓪᓗᒍ ᐱᑎᑦᑎᙱᖦᖢᑎᒃᓗ ᑐᒃᓯᕋᖅᑕᒥ 
ᑐᓴᐅᒪᔾᔪᑎᒃᓴᑦ ᑎᑎᕋᖅᓯᒪᓂᖏᓐᓂ. ᑭᖑᕝᕕᕈᑎ ᑐᒃᓯᕋᐅᑎᓕᐅᕐᖢᑎᒃ ᐱᔭᕆᐊᓕᒃ ᓄᙳᐊᓂ ᔭᓄᐊᕆ 2024. 

 

  



 
ᐱᐅᓯᕙᓪᓕᐊᑏᓐᓇᕐᓗᒍ ᐱᐅᓯᑎᒋᐊᕐᓗᒍᓗ ᐱᓕᕆᖃᑎᖃᖅᐸᖕᓂᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᓐᓂᒃ ᑭᐅᓯᔪᒪᓪᓗᓂ 
ᑎᒥᒥᒃ ᐊᒃᑐᖅᓯᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᖅᓯᕙᒃᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ. 

ᖃᓄᐃᓕᖓᓂᖓ 

• ᓄᓇᕗᑦ ᒐᕙᒪᖓᑦ−ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐆᑦᑑᑕᐅᔪᑦ ᐊᑐᐊᒐᖅ ᐊᑎᓕᐅᖅᑕᐅᓪᓗᓂ ᔪᓚᐃ 
2023−ᒥ. 

• ᐅᑭᐅᒃᓵᒃᑯᒃ ᐱᒋᐊᖅᑎᑦᑎᔾᔪᑎᓄᑦ ᑲᑎᒪᓪᓗᑎᒃ ᓄᕕᐱᕆᒥ ᑎᓯᐱᕆᒥᓗ ᐃᓕᓐᓂᐊᖅᑐᓕᕆᔨᒃᑯᑦ ᐃᓄᓕᕆᔨᒃᑯᑦ, 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᐊᒻᒪ ᒪᓕᒐᓕᕆᔨᒃᑯᑦ. ᑲᒪᔨᐅ−ᕕᖃᖅᑐᑦ ᓄᓇᕗᒻᒥ ᒐᕙᒪᒃᑯᑦ ᐃᖅᑲᓇᐃᔭᕐᕕᖏᑦ ᑲᒪᒋᓗᒍ 
ᐅᐱᕐᖔᒃᑯᑦ ᐱᒋᐊᖅᑎᑦᑎᔾᔪᑎᓄᑦ ᑲᑎᒪᓂᖅ. 

• ᐱᔪᒪᓂᕆᓪᓗᒍ ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ 
ᖃᓄᐃᓕᐅᕐᓇᕐᓂᖅᓴᒥᒃ ᐱᒋᐊᖅᓯᒪᔪᑦ ᐊᑐᓕᖅᑎᑦᑎᓂᕐᓄᑦ ᐱᖁᔭᐅᔪᓂᒃ ᐃᓚᐅᑎᑦᑎᔪᓂᒃ ᐱᓕᕆᖃᑎᖃᕐᓂᕐᓂᒃ 
ᐃᖅᑲᓇᐃᔭᕐᕕᑦ ᖃᓄᐃᓕᐅᕈᑕᐅᔪᒪᔪᖏᓐᓂ, ᐊᑐᐊᒐᖏᓐᓂ, ᐊᒻᒪ ᒪᓕᒋᐊᓕᖏᓐᓂ. 

• 2023-2024−ᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐃᓄᓕᕆᔨᒃᑯᓪᓗ ᐋᖅᑭᒃᓯᓪᓗᑎᒃ 
ᐱᓕᕆᖃᑎᒌᒃᑲᓐᓂᕐᓇᖅᑐᒥᒃ ᖃᓂᒋᔭᖃᕈᑎᓄᑦ ᐱᓕᕆᐊᕆᓗᒋᑦ ᐱᔾᔪᑎᑦ ᖃᐅᔨᔭᕐᓂ ᑮᓇᐅᔭᓂᒃ ᑭᒡᓕᓯᓂᐊᖅᑎᒻᒪᕆᑦ 
ᑎᑎᕋᕐᕕᖓ ᐊᒻᒪ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑕ ᕿᒥᕐᕈᕙᒃᑕᖏᓐᓂ. 

o ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐃᑲᔪᖅᓱᐃᖏᓐᓇᓲᑦ ᐃᒪᓐᓇᐅᖁᔭᖏᓐᓂᒃᓗ ᐱᑎᑦᑎᕙᒃᖢᑎᒃ 
ᐃᓄᓕᕆᔨᒃᑯᓐᓄᑦ ᐋᖅᑭᒃᓯᔭᕌᖓᑕ ᓄᑖᓂᒃ ᖃᓄᐃᓕᐅᕈᑕᐅᔪᒪᔪᓂᒃ ᒪᓕᒋᐊᓕᖕᓂᓪᓗ. 

 

ᐱᓕᕆᕝᕕᒌᓐᓇᕐᓗᒋᑦ ᑎᒥᒥᒃ ᐊᒃᑐᖅᓯᔪᑦ ᐃᓱᒪᒋᔭᒃᓴᐃᑦ ᐅᑯᑎᒎᓇᖅ, ᓄᑕᖅᑲᓄᑦ−ᒪᒃᑯᒃᑐᓄᓪᓗ−ᑐᙵᕕᓕᖕᓂᒃ ᑐᓂᔭᐅᔪᓂᒃ 
ᐊᒻᒪᓗ/ᐅᕝᕙᓘᓐᓃᑦ ᑎᒥᒥᒃ ᐊᒃᑐᖅᓯᔪᑦ ᕿᒥᕐᕈᐊᕐᓂᕆᔭᐅᔪᑦ 

ᖃᓄᐃᓕᖓᓂᖓ 

• 2023-2024−ᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ 9-ᓂᒃ ᐱᖁᔨᕗᖔᕐᖢᑎᒃ ᐃᓄᓕᕆᔨᒃᑯᓐᓄᑦ 
ᐱᔾᔪᑎᒋᓪᓗᒍ ᐊᑕᖐᑦᑎᐊᖅᑐᓂᒃ ᑎᑎᖅᑲᓄᑦ ᕿᒥᕐᕈᓂᕐᓂ. 

• ᐱᔪᒪᓂᕆᓪᓗᒍ ᐱᓕᕆᖃᑎᒌᖕᓂᖅ/ᐃᑲᔪᖅᑎᒌᖕᓂᖅ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ 
ᖃᓄᐃᓕᐅᕐᓇᕐᓂᖅᓴᒥᒃ ᐱᒋᐊᖅᓯᒪᔪᑦ ᐊᑐᓕᖅᑎᑦᑎᓂᕐᓄᑦ ᐱᖁᔭᐅᔪᓂᒃ ᐃᓚᐅᑎᑦᑎᔪᓂᒃ ᐱᓕᕆᖃᑎᖃᕐᓂᕐᓂᒃ 
ᐃᖅᑲᓇᐃᔭᕐᕕᑦ ᖃᓄᐃᓕᐅᕈᑕᐅᔪᒪᔪᖏᓐᓂ, ᐊᑐᐊᒐᖏᓐᓂ, ᐊᒻᒪ ᒪᓕᒋᐊᓕᖏᓐᓂ. 



 

4  
ᑎᑭᑕᐅᓇᓱᐊᖅᑐᖅ 4:  
ᐱᐅᓛᖅ ᐃᓱᒪᒋᔭᐅᕙᒃᑐᖅ ᒪᒃᑯᒃᑐᓄᑦ ᓄᓇᕗᒻᒥᐅᓄᑦ, ᐃᓚᒌᓄᑦ, ᓄᓇᓕᖕᓄᓪᓗ ᐊᒃᑐᐊᓂᖃᖅᐳᑦ 
ᑕᒪᐃᓐᓂ ᐃᖅᑲᓇᐃᔭᕐᓂᓕᒫᑦᑎᓐᓂ. 

 

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 4−ᒥᒃ:  

ᓇᓗᙱᑦᑎᐊᕐᓗᑕ ᐃᓱᒪᒋᔭᐅᕙᒃᑐᑦ ᐃᓅᓯᖏᓪᓗ ᒪᒃᑯᒃᑐᑦ ᓄᓇᕗᒻᒥᐅᑉ ᐃᓚᖏᓪᓗ ᐊᒃᑐᐊᓂᖃᕋᓗᐊᕐᒪᖔᑕ 
ᐃᖅᑲᓇᐃᔭᕐᓂᕆᔭᑦᑎᓐᓂ. 

ᖃᓄᐃᓕᖓᓂᖓ 

• ᐃᓚᐅᑎᓪᓗᒋᑦ ᓄᑕᖅᑲᑦ ᒪᒃᑯᒃᑐᓪᓗ ᓇᐅᒃᑯᓕᒫᖅ ᐱᓕᕆᐊᑦᑎᓐᓂᒃ ᐃᓚᒋᔭᖓ ᑕᒪᒃᑮᔪᒪᓂᑦᑎᓐᓂᒃ ᓂᕆᐅᒋᔭᒃᓴᓂᑦ. 
ᓇᓂᓯᕝᕕᒋᓲᕗᑦ ᐃᓚᐅᑎᑦᑎᔪᒪᓂᕐᒧᑦ ᐊᑐᓂ ᑭᒡᒐᖅᑐᒐᒃᓴᑦ ᑎᑎᖅᑲᖏᓐᓂᑦ ᐱᖁᓪᓗᒋᑦ ᓂᐱᖏᑦ ᓄᑕᕋᐅᑉ 
ᓯᕗᓪᓕᐅᖏᓐᓇᕐᓗᓂ. 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᖃᐅᔨᓴᖅᓯᒪᔪᑦ “ᐱᐅᓛᖅ ᐱᔪᒪᓂᖓᓂ ᓄᑕᕋᖅ” ᐱᓇᔪᒍᑎᖏᓪᓗ 
ᐃᖅᑲᓇᐃᔮᑦᑎᓐᓄᑦ ᐱᖁᔨᕗᖔᕈᑎᑦᑎᓐᓄᓪᓗ ᐃᖅᑲᓇᐃᔭᕐᕕᖕᓄᑦ. 

ᕿᓃᓐᓇᕐᓗᑕ ᐊᑐᓕᖅᐸᓪᓕᐊᖏᓐᓇᕐᓗᑕᓗ ᐊᑐᖅᑕᐅᔪᓐᓇᖅᑐᓂᒃ ᐃᓚᐅᑎᑦᑎᓂᐊᕐᓗᑕ ᐃᓐᓇᕐᓂᒃ ᐅᖃᐅᔾᔪᐃᔨᑦᑎᓐᓂᒃ, 
ᐋᖅᑭᒃᓯᓗᑕᓗ ᐱᓕᕆᖃᑎᖃᖃᑦᑕᕐᓂᕐᓂᒃ ᐃᓄᐃᑦ ᑲᑐᔾᔨᖃᑎᒌᖏᓐᓂᒃ. 

ᖃᓄᐃᓕᖓᓂᖓ 

• ᕿᒥᕐᕈᓂᕐᒥ, ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᓈᒻᒪᒍᓱᐊᓂᙱᑦᑐᖅ ᐃᓚᐅᑎᑦᑎᓂᑦᑎᓐᓂ ᐃᓐᓇᑐᖃᑦ 
ᐅᖃᐅᔾᔨᒋᐊᖅᑎᓂᒃ ᓇᓗᓇᐃᖅᓯᕕᒋᓗᒍ ᐱᓕᕆᐊᕗᑦ. 

• ᐱᓕᕆᖃᑎᒌᑦ ᐃᓚᐅᑎᑦᑎᓯᒪᔪᑦ ᐅᖃᖃᑎᒌᒍᑎᓂᒃ ᖃᓄᖅ ᐱᐅᓂᖅᓴᒃᑯᑦ ᐊᑕᐅᓯᕈᖅᑎᑦᑎᔪᓐᓇᕐᒪᖔᑦ ᐃᓐᓇᑐᖃᑦ 
ᐅᖃᐅᔾᔨᔨᓂᒃ ᒪᓕᒐᓕᐊᕆᓗᒋᓪᓗ ᐊᔪᙱᓐᓂᖏᑦ ᐱᓕᕆᐊᑎᓐᓄᑦ. 

• ᑖᓐᓇ ᑕᐅᑐᒃᑕᐅᓪᓗᐊᑕᖅᑐᖅ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᓄᑦ 2024-2025 ᐊᕐᕌᒍᖏᓐᓄᑦ.  

 



 

5  
ᑎᑭᑕᐅᓇᓱᐊᖅᑐᖅ 5:  
ᓇᓗᙱᑦᑎᐊᕐᓗᑕ ᐃᖅᑲᓇᐃᔭᖅᑎᕗᑦ ᖃᐅᔨᒪᓂᖃᑦᑎᐊᕋᓗᐊᕐᒪᖔᑕ ᐱᔭᐅᔭᕆᐊᓕᖕᓂᒃ 
ᐱᑎᑦᑎᓂᐊᕐᓗᓂ ᐱᐅᔪᓂᒃ ᑭᒡᒐᖅᑐᐃᓂᕐᒧᑦ ᐱᔨᑦᑎᕋᕐᓂᕆᔭᐅᕙᒃᑐᓂᒃ ᐊᖑᒻᒪᑎᔪᓂᒃ 
ᐊᓯᔾᔨᖅᐸᓪᓕᐊᖏᓐᓇᐅᔭᖅᑐᓂᒃ ᐱᔭᐅᔭᕆᐊᓕᖕᓂᒃ ᒪᒃᑯᒃᑐᓂᑦ ᓄᓇᕗᒻᒥᐅᓂᑦ. ᐃᓚᖏᓐᓂᒡᓗ 

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 5−ᒥᒃ:  

ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ 
ᐃᖅᑲᓇᐃᔭᖅᑎᒋᔭᐅᔪᓄᑦ. 

ᖃᓄᐃᓕᖓᓂᖓ 

• ᓱᕈᓯᕐᓄᑦ  ᖃᑕᙳᑎᒌᓄᓪᓗ ᐱᔨᑦᑎᕋᕈᑎᓄᑦ ᐱᖁᔭᖅ ᐱᓕᒻᒪᒃᓴᐃᓂᖅ ᐱᑎᑕᐅᓪᓗᓂ ᐃᖅᑲᓇᐃᔭᖅᑎᓕᒫᓄᑦ ᒪᐃ 2023-ᒥ. 
• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᐱᖁᔭᖅ ᐱᓕᒻᒪᒃᓴᐃᓂᖅ ᐱᑎᑕᐅᓪᓗᓂ ᑭᒡᒐᖅᑐᐃᔨᒧᑦ ᑐᑭᒧᐊᒃᑎᑦᑎᔨᒧᓪᓗ ᔪᓚᐃ 

2023-ᒥ. 
• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓ ᐲᖅᓯᓪᓗᑎᒃ ᖃᐅᔨᒪᓕᖅᑎᑦᑎᕚᓪᓕᕈᑎᓄᑦ ᑎᑎᕋᖏᓐᓂ ᑲᑎᖅᓱᖅᑕᐅᔪᓂ 

ᐃᖅᑲᓇᐃᔭᖅᑎᓕᒫᓂᑦ. ᓄᑖᖅ ᑎᑎᖅᑲᑦ ᐊᒥᖅᑳᕈᑕᐅᓪᓗᓂ ᐊᓯᖏᓐᓄᑦ ᐃᓄᑑᔾᔨᔪᓄᑦ ᑎᑎᕋᕐᕕᖕᓄᑦ ᐃᖅᑲᓇᐃᔭᕐᕕᖕᓄᓪᓗ. 
o ᐱᓕᕆᕐᔪᐊᕐᓂᖅ ᐱᔭᕇᖅᑕᐅᓪᓗᓂ ᐃᓚᐅᑎᓪᓗᒋᑦ ᓴᓂᕌᓂ ᑕᐅᑦᑐᖏᑦ ᑕᒪᐃᓐᓂᒃ ᓄᓇᕗᒻᒥ ᒐᕙᒪᒃᑯᓐᓂ 

ᐱᓕᕆᐊᒃᓴᖏᓐᓂᒃᓗ. 



 

6  
ᑎᑭᑕᐅᓇᓱᐊᖅᑐᖅ 6:  
ᐃᖏᕐᕋᓯᑎᓪᓗᒍ ᑎᑎᕋᕐᕕᐅᑉ ᐋᓐᓂᖅᑐᖃᖅᑎᓪᓗᒍ ᐊᒻᒪ ᐃᓅᔪᓐᓃᖅᑐᖃᖅᑎᓪᓗᒍ ᕿᒥᕐᕈᓂᖕᒧᑦ 
ᐱᓕᕆᐊᖑᕙᒃᑐᑦ.  

ᓯᕗᓪᓕᖅᐸᐅᔾᔭᐅᓯᒪᔪᑦ ᐃᑲᔪᖅᑐᐃᔪᑦ ᑐᕌᕆᔭᐅᔪᒥᒃ 6−ᒥᒃ:  

ᐱᔭᕇᕐᖢᒋᑦ ᐊᑐᐊᒐᐃᑦ ᐊᒻᒪ ᐱᓕᕆᔾᔪᓰᑦ 

ᖃᓄᐃᓕᖓᓂᖓ 

• ᐱᔪᓐᓇᖅᑎᑦᑎᓂᖅ ᒪᓕᒐᓕᐊᓄᑦ ᕿᒥᕐᕈᔾᔪᑎᓄᑦ ᐱᔭᕆᐊᖃᓪᓚᕆᒃᑐᓂ ᐋᓐᓂᖅᑐᓄᑦ ᑐᖁᔪᓄᓪᓗ ᐊᑐᓕᖅᑎᑕᐅᓪᓗᓂ 
ᐄᐳᕈ 1, 2023. 

• ᔪᓚᐃ 2023-ᒥ, ᓄᑖᖅ ᑐᑭᒧᐊᖅᑎᑦᑎᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᔪᓄᑦ ᐱᔨᑦᑎᕋᖅᑎᓄᑦ ᐱᒋᐊᕐᖢᓂ 
ᐃᖅᑲᓇᐃᔮᖓᓄᑦ.  

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦᑕ ᐊᐅᓚᑦᑎᔨᖏᑦ ᑭᖑᓪᓕᖅᐹᖓᓂ ᐱᓕᕆᐊᖃᖅᑐᑦ 
ᐱᔭᕆᐊᖃᓪᓚᕆᒃᑐᓂ ᐋᓐᓂᖅᑐᓄᑦ ᑐᖁᔪᓄᓪᓗ ᐊᕕᒃᓯᒪᓂᖓᓂᒃ ᐊᑐᐊᒐᓂᑦ ᒪᓕᒋᐊᖃᖅᑐᓂᒃᓗ ᐱᓕᕆᔾᔪᓯᓂᑦ 
ᐊᑐᓕᖅᑎᑕᐅᓗᑎᒃ ᓄᑖᑦ ᐱᓕᕆᐊᒃᓴᑦ ᐱᓕᕆᐊᖃᖅᑐᓄᑦ ᕿᒥᕐᕈᓂᕐᓂ. 

• ᑐᕌᕆᔭᕗᑦ ᑲᔪᓯᑎᓪᓗᒍ ᓯᕗᓪᓕᖅᐹᕗᑦ ᕿᒥᕐᕈᓂᕐᒥ ᐅᐱᕐᖔᖓᓂ 2024. 
• ᑭᒡᒐᖅᑐᐃᔨᑦ ᑐᑭᒧᐊᒃᑎᑦᑎᔨᓪᓗ ᐃᓚᐅᖃᑕᐅᔪᑦ ᑲᓇᑕᒥ ᓄᓇᓕᖕᓂ ᐊᔪᕈᓐᓃᖅᓴᖅᑐᓄᑦ ᐱᔭᕆᐊᖃᓪᓚᕆᒃᑐᓂ 

ᐋᓐᓂᖅᑐᓄᑦ ᑐᖁᔪᓄᓪᓗ ᕿᒥᕐᕈᔾᔪᑎᓂᑦ. 
• ᑭᒡᒐᖅᑐᐃᔨᑦ ᑐᑭᒧᐊᒃᑎᑦᑎᔨᓪᓗ ᑲᑎᖃᑎᖃᖅᖢᑎᒃ ᐱᖃᖃᑎᒋᔭᑦᑎᓐᓂᒃ ᐳᕆᓐᓴᓐ ᐊᐃᓚᓐᒥ ᐅᖃᖃᑎᖃᕐᓗᑎᒃ 

ᐱᓕᕆᐊᒃᓴᖏᓐᓂ ᓯᕗᓪᓕᖅᐹᒥ ᐃᓅᔪᓐᓃᖅᑐᒧᑦ ᕿᒥᕐᕈᓂᕐᒥ.  

ᐃᖅᑲᓇᐃᔭᓕᖅᑎᑦᑎᓪᓗᑎᒃ ᐃᓚᒃᑲᓐᓂᖓᓂ ᐋᖅᑭᐅᒪᔪᓄᑦ ᖃᐅᔨᓇᓱᒃᑎᒥᑦ ᓇᐅᑦᑎᖅᓱᕐᓗᒋᑦ ᐱᔭᕆᐊᖃᓪᓚᕆᒃᑐᓂ ᐋᓐᓂᖅᑐᓄᑦ 
ᑐᖁᔪᓄᓪᓗ ᐱᓕᕆᐊᖃᕐᓗᑎᒃᓗ ᕿᒥᕐᕈᓂᕐᓂ. 

ᖃᓄᐃᓕᖓᓂᖓ 

• ᒪᕐᕉᒃ ᐋᖅᑭᐅᒪᔪᓄᑦ ᖃᐅᔨᓴᖅᑏᒃ ᐃᖅᑲᓇᐃᔭᓕᖅᑎᑕᐅᓪᓗᑎᒃ ᓂᕿᐅᒋᔭᐅᓪᓗᑎᒃᓗ ᐱᒋᐊᕐᓗᑎᒃ ᕕᕗᐊᕆ 2024. 

ᐃᖅᑲᓇᐃᔭᖃᑎᒋᓗᒋᑦ ᐃᓄᓕᕆᔨᒃᑯᑦ ᐊᑲᐅᓂᖅᓴᓄᑦ ᑐᑭᓕᕇᒃᑎᓪᓗᒋᑦ ᑐᓂᖅᑯᑕᐅᔪᑦ ᐅᓂᒃᑳᑦ ᐱᔭᕆᐊᖃᓪᓚᕆᒃᑐᓂ 
ᐋᓐᓂᖅᑐᓄᑦ ᑐᖁᔪᓄᓪᓗ  ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᓄᑦ. 

ᖃᓄᐃᓕᖓᓂᖓ 

• ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᐱᑎᑦᑎᓪᓗᓂ ᐃᓄᓕᕆᔨᒃᑯᓐᓂ ᐆᒃᑑᑕᐅᔪᒥᒃ ᖃᓄᐃᓕᐅᕈᑕᐅᔪᒪᔪᒥᒃ 
ᐱᔭᕆᐊᖃᓪᓚᕆᒃᑐᓂ ᐋᓐᓂᖅᑐᓄᑦ ᑐᖁᔪᓄᓪᓗ ᐅᓂᒃᑳᓕᐅᕐᓂᕐᒥᒃ ᐃᓚᓕᐅᑎᓯᒪᔪᓂᒃ ᑎᑎᕋᕐᕕᒃᓴᓕᖕᓂᑦ ᓇᓂᓯᔾᔪᑎᓄᓪᓗ 
ᐊᑐᒐᒃᓴᓂᑦ ᑎᓯᐱᕆ 2023.  

o ᐃᓄᓕᕆᔨᒃᑯᑦ ᑐᓂᓯᒪᔪᑦ ᕿᒥᕐᕈᓂᕐᒧᑦ ᐆᒃᑑᑕᐅᔪᒥᒃ ᖃᓄᐃᓕᐅᕈᑕᐅᔪᒪᔪᒥᒃ, ᐱᔭᕆᐊᓕᖕᓂᒃ ᐊᓯᔾᔩᓗᑎᒃ 
ᐊᑐᓕᖅᑎᑦᑎᓗᑎᒃᓗ ᖃᓄᐃᓕᐅᕈᑕᐅᔪᒪᔪᓂᒃ.  

o ᐱᒋᐊᕐᖢᓂ ᔭᓄᐊᕆ 2024, ᐃᒪᓐᓈᖅᑐᕈᑎᓂᒃ ᐱᓚᐅᙱᑦᑐᑦ. 

ᐅᔾᔨᖅᓱᑦᑎᐊᕐᓂᕐᒧᑦ ᒪᓕᑦᑎᐊᕐᓂᖅ ᐅᓂᒃᑳᓕᐅᕐᓂᕐᓄᑦ ᐊᑕᐅᓯᕐᒧᑦ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐱᖁᔭᕐᒧᑦ. 

ᖃᓄᐃᓕᖓᓂᖓ 

• ᐃᓄᓕᕆᔨᒃᑯᑦ ᐱᔭᕆᐊᖃᖅᑎᑕᐅᓯᒪᔪᑦ ᐅᓂᒃᑳᓕᐅᕐᓗᑎᒃ ᐱᔭᕆᐊᖃᓪᓚᕆᒃᑐᓂ ᐋᓐᓂᖅᑐᓄᑦ ᑐᖁᔪᓄᓪᓗ ᑕᐃᒪᙵᑦ 
2015−ᒥ ᑕᐃᑰᓇ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᐱᖁᔭᖅ.  ᑕᐃᒪᐃᓯᒪᙱᑦᑐᑦ ᒪᓕᑦᑎᐊᕐᓗᑎᒃ. 



 
ᐱᑎᑦᑎᙱᑎᓪᓗᒋᑦ ᐅᓂᒃᑳᓂᑦ ᐄᐳᕈ 1, 2023-ᒥ ᐅᑐᐱᕆ 2023-ᒧᑦ, ᑐᒃᓯᕋᑲᑕᓚᐅᕋᓗᐊᖅᑎᓪᓗᒋᓪᓗ, ᐃᓄᓕᕆᔨᒃᑯᑦ 
ᓇᒃᓯᐅᔾᔨᓪᓗᑎᒃ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᓄᑦ ᑐᖔᓃᕌᕐᔪᒃᑐᓂᒃ 400 ᐅᑎᕆᐊᖅᓯᒪᔪᓂ 
ᐅᓪᓗᖏᓐᓂ ᐋᓐᓂᖅᑐᓄᑦ ᑐᖁᔪᓄᓪᓗ ᐅᓂᒃᑳᓂᑦ ᓄᙳᐊᓂ ᐅᑐᐱᕆ.  

o ᐅᓂᒃᑳᓕᐅᕐᓂᖅ ᐱᐅᓯᒋᐊᕐᔪᐊᖅᓯᒪᔪᖅ ᑕᐃᒪᙵᑦ ᐅᑐᐱᕆᐅᓚᐅᖅᑎᓪᓗᒍ. 
• 2024-2025−ᒥ, ᑐᕌᕆᔭᐅᒻᒪᕆᒃᑐᖅ ᖃᐅᔨᒋᐊᒃᑲᓐᓂᕐᓗᑎᒃ ᑐᖁᖓᔪᓕᕆᔨ ᑎᑎᕋᕐᕕᖓᓄᑦ ᓄᑕᕋᓕᕆᔨᓄᑦ 

ᐃᓅᔪᓐᓃᖅᑐᓄᑦ ᑲᑎᒪᔨᕋᓛᓄᑦ. 

  



 
ᓯᕗᓪᓕᐅᔾᔭᐅᔭᕆᐊᓖᑦ 2024-2027 

ᓯᕗᓪᓕᐅᔾᔭᐅᔭᕆᐊᓖᑦ 2024-2025  

• ᐃᓚᐅᑏᓐᓇᕐᓗᒋᑦ ᓄᓇᓖᑦ ᐱᐅᓯᒋᐊᖅᑎᓪᓗᒍ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ ᑎᑎᕋᕐᕕᒃᑕᖃᕐᓂᖓᓂᒃ.  
• ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.  
• ᐱᐅᓯᕙᓪᓕᐊᑏᓐᓇᕐᓗᒍ ᐱᐅᓯᑎᒋᐊᕐᓗᒍᓗ ᐱᓕᕆᖃᑎᖃᖅᐸᖕᓂᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᓐᓂᒃ 

ᑭᐅᓯᔪᒪᓪᓗᓂ ᑎᒥᒥᒃ ᐊᒃᑐᖅᓯᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᖅᓯᕙᒃᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ.  
• ᐱᓕᕆᕝᕕᒌᓐᓇᕐᓗᒋᑦ ᑎᒥᒥᒃ ᐊᒃᑐᖅᓯᔪᑦ ᐃᓱᒪᒋᔭᒃᓴᐃᑦ ᐅᑯᑎᒎᓇᖅ, ᓄᑕᖅᑲᓄᑦ−ᒪᒃᑯᒃᑐᓄᓪᓗ−ᑐᙵᕕᓕᖕᓂᒃ 

ᑐᓂᔭᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᑎᒥᒥᒃ ᐊᒃᑐᖅᓯᔪᑦ ᕿᒥᕐᕈᐊᕐᓂᕆᔭᐅᔪᑦ 
• ᕿᒥᕐᕈᓗᒋᑦ ᐅᔾᔨᖅᓱᕐᓗᒋᓪᓗ ᖃᓄᐃᓕᐅᕈᑕᐅᔪᒪᔪᓂ ᐸᕐᓇᐅᑎ ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒥᒃ ᑭᐅᒋᐊᕈᑎ 2023 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᑲᓇᑕᒥ ᐅᓂᒃᑳᖓ. 
• ᑲᔫᓯᑎᒋᐊᕐᓗᒋᑦ ᕿᒥᕐᕈᓲᑦ ᐋᓐᓂᕐᔪᐊᖅᑐᖃᕌᖓᑦ ᑐᖁᔪᖃᕌᖓᓪᓗ ᐱᓕᕆᐊᖑᕙᒃᑐᖅ. 

o ᖃᐅᔨᒋᐊᒃᑲᓐᓂᕐᓗᒍ ᑐᖁᖓᔪᓕᕆᔨ ᑎᑎᕋᕐᕕᖓ ᐱᓪᓗᒋᑦ ᓄᑕᕋᓕᕆᔨᓄᑦ ᐃᓅᔪᓐᓃᖅᑐᓄᑦ ᑲᑎᒪᔨᕋᓛᓄᑦ 
o ᐱᔭᕇᕐᓗᒍ ᓯᕗᓪᓕᕐᒥ ᕿᒥᕐᕈᓂᖅ ᐱᔭᕆᐊᖃᓪᓚᕆᒃᑐᖅ ᐋᓐᓂᖅᑐᓄᑦ ᐃᓅᔪᓐᓃᖅᑐᓄᓪᓘᓐᓃᑦ. 

• ᖃᐅᔨᒪᒋᐊᕐᓗᒋᑦ ᓄᑕᖅᑲᒃ ᒪᒃᑯᒃᑐᓪᓗ ᑐᑭᒧᐊᒃᑎᑕᐅᑦᑎᐊᕐᓗᑎᒃ ᑭᒡᒐᖅᑐᖅᑕᐅᑦᑎᐊᕐᓂᕐᒥᒃ ᐊᔪᕐᓇᙱᒃᑯᓂ.  
• ᐋᖅᑭᒃᓯᓗᓂ ᐊᑐᓕᖅᑎᑦᑎᓗᓂᓗ ᐸᕐᓇᐅᑎᒥᒃ ᐃᓚᐅᑎᑦᑎᐊᕐᓗᒋᑦ ᐃᓐᕼᑐᖃᑦ ᐅᖃᐅᔾᔨᒋᐊᖅᑎᑦ ᑭᒡᒐᖅᑐᐃᔨ ᓄᑕᖅᑲᓄᑦ 

ᒪᒃᑯᑦᑐᓄᓪᓗ ᑎᑎᕋᕐᕕᖓᑦ ᐱᓕᕆᐊᖏᓐᓂ. 
• ᐋᖅᑭᒃᓯᓗᑎᒃ ᐱᓕᕆᖃᑎᒌᒍᑎᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ.  
• ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ 

ᐃᖅᑲᓇᐃᔭᖅᑎᒋᔭᐅᔪᓄᑦ.  

ᓯᕗᓪᓕᐅᔾᔭᐅᔭᕆᐊᓖᑦ 2025-2026  

• ᐃᓚᐅᑏᓐᓇᕐᓗᒋᑦ ᓄᓇᓖᑦ ᐱᐅᓯᒋᐊᖅᑎᓪᓗᒍ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ ᑎᑎᕋᕐᕕᒃᑕᖃᕐᓂᖓᓂᒃ.  
• ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.  
• ᐱᐅᓯᕙᓪᓕᐊᑏᓐᓇᕐᓗᒍ ᐱᐅᓯᑎᒋᐊᕐᓗᒍᓗ ᐱᓕᕆᖃᑎᖃᖅᐸᖕᓂᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᓐᓂᒃ 

ᑭᐅᓯᔪᒪᓪᓗᓂ ᑎᒥᒥᒃ ᐊᒃᑐᖅᓯᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᖅᓯᕙᒃᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ.  
• ᐱᓕᕆᕝᕕᒌᓐᓇᕐᓗᒋᑦ ᑎᒥᒥᒃ ᐊᒃᑐᖅᓯᔪᑦ ᐃᓱᒪᒋᔭᒃᓴᐃᑦ ᐅᑯᑎᒎᓇᖅ, ᓄᑕᖅᑲᓄᑦ−ᒪᒃᑯᒃᑐᓄᓪᓗ−ᑐᙵᕕᓕᖕᓂᒃ 

ᑐᓂᔭᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᑎᒥᒥᒃ ᐊᒃᑐᖅᓯᔪᑦ ᕿᒥᕐᕈᐊᕐᓂᕆᔭᐅᔪᑦ 
• ᕿᒥᕐᕈᓗᒋᑦ ᐅᔾᔨᖅᓱᕐᓗᒋᓪᓗ ᖃᓄᐃᓕᐅᕈᑕᐅᔪᒪᔪᓂ ᐸᕐᓇᐅᑎ ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒥᒃ ᑭᐅᒋᐊᕈᑎ 2023 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᑲᓇᑕᒥ ᐅᓂᒃᑳᖓ. 
• ᑲᔫᓯᑎᒋᐊᕐᓗᒋᑦ ᕿᒥᕐᕈᓲᑦ ᐋᓐᓂᕐᔪᐊᖅᑐᖃᕌᖓᑦ ᑐᖁᔪᖃᕌᖓᓪᓗ ᐱᓕᕆᐊᖑᕙᒃᑐᖅ. 

o ᖃᐅᔨᒋᐊᒃᑲᓐᓂᕐᓗᒍ ᑐᖁᖓᔪᓕᕆᔨ ᑎᑎᕋᕐᕕᖓ ᐱᓪᓗᒋᑦ ᓄᑕᕋᓕᕆᔨᓄᑦ ᐃᓅᔪᓐᓃᖅᑐᓄᑦ ᑲᑎᒪᔨᕋᓛᓄᑦ 
• ᖃᐅᔨᒪᒋᐊᕐᓗᒋᑦ ᓄᑕᖅᑲᒃ ᒪᒃᑯᒃᑐᓪᓗ ᑐᑭᒧᐊᒃᑎᑕᐅᑦᑎᐊᕐᓗᑎᒃ ᑭᒡᒐᖅᑐᖅᑕᐅᑦᑎᐊᕐᓂᕐᒥᒃ ᐊᔪᕐᓇᙱᒃᑯᓂ.  
• ᖃᐅᔨᒪᒋᐊᕐᓗᒋᑦ ᐃᓐᓇᑐᖃᑦ ᐅᖃᐅᔾᔨᒋᐊᖅᑎᑦ ᐃᓚᐅᑦᑎᐊᕐᓗᑎᒃ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ 

ᐱᓕᕆᐊᖏᓐᓂᑦ. 
• ᐋᖅᑭᒃᓯᓗᑎᒃ ᐱᓕᕆᖃᑎᒌᒍᑎᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ.  
• ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ 

ᐃᖅᑲᓇᐃᔭᖅᑎᒋᔭᐅᔪᓄᑦ.   

ᓯᕗᓪᓕᐅᔾᔭᐅᔭᕆᐊᓖᑦ 2026-2027 

• ᐃᓚᐅᑏᓐᓇᕐᓗᒋᑦ ᓄᓇᓖᑦ ᐱᐅᓯᒋᐊᖅᑎᓪᓗᒍ ᖃᐅᔨᒪᔭᐅᓕᕐᓗᓂ ᐊᕕᒃᓯᒪᓂᓕᒫᖓᓂ ᑎᑎᕋᕐᕕᒃᑕᖃᕐᓂᖓᓂᒃ.  
• ᓴᖅᑭᑦᑎᕙᓪᓕᐊᖏᓐᓇᕐᓗᑎᒃ ᓄᑕᖅᑲᑦ ᐱᔪᓐᓇᐅᑎᖏᓐᓄᑦ ᐊᑐᖅᑕᐅᔪᓐᓇᖅᑐᓂᒃ.  
• ᐱᐅᓯᕙᓪᓕᐊᑏᓐᓇᕐᓗᒍ ᐱᐅᓯᑎᒋᐊᕐᓗᒍᓗ ᐱᓕᕆᖃᑎᖃᖅᐸᖕᓂᖅ ᓄᓇᕗᑦ ᒐᕙᒪᒃᑯᖏᑕ ᐱᓕᕆᕝᕕᒋᔭᖏᓐᓂᒃ 

ᑭᐅᓯᔪᒪᓪᓗᓂ ᑎᒥᒥᒃ ᐊᒃᑐᖅᓯᔪᓂᒃ ᐃᓱᒪᒋᔭᒃᓴᓂᒃ ᐊᒃᑐᖅᓯᕙᒃᑐᓂᒃ ᒪᒃᑯᒃᑐᓂᒃ ᓄᓇᕗᒻᒥᐅᓂᒃ.  
• ᐱᓕᕆᕝᕕᒌᓐᓇᕐᓗᒋᑦ ᑎᒥᒥᒃ ᐊᒃᑐᖅᓯᔪᑦ ᐃᓱᒪᒋᔭᒃᓴᐃᑦ ᐅᑯᑎᒎᓇᖅ, ᓄᑕᖅᑲᓄᑦ−ᒪᒃᑯᒃᑐᓄᓪᓗ−ᑐᙵᕕᓕᖕᓂᒃ 

ᑐᓂᔭᐅᔪᓂᒃ ᐊᒻᒪᓗ/ᐅᕝᕙᓘᓐᓃᑦ ᑎᒥᒥᒃ ᐊᒃᑐᖅᓯᔪᑦ ᕿᒥᕐᕈᐊᕐᓂᕆᔭᐅᔪᑦ 



 
• ᕿᒥᕐᕈᓗᒋᑦ ᐅᔾᔨᖅᓱᕐᓗᒋᓪᓗ ᖃᓄᐃᓕᐅᕈᑕᐅᔪᒪᔪᓂ ᐸᕐᓇᐅᑎ ᖃᑕᙳᑎᒌᓄᑦ ᖃᓄᐃᙱᑦᑎᐊᕐᓂᕐᒥᒃ ᑭᐅᒋᐊᕈᑎ 2023 

ᑕᒻᒪᖅᓯᒪᔪᖅᓯᐅᖅᑎᕐᔪᐊᑦ ᑲᓇᑕᒥ ᐅᓂᒃᑳᖓ. 
• ᑲᔫᓯᑎᒋᐊᕐᓗᒋᑦ ᕿᒥᕐᕈᓲᑦ ᐋᓐᓂᕐᔪᐊᖅᑐᖃᕌᖓᑦ ᑐᖁᔪᖃᕌᖓᓪᓗ ᐱᓕᕆᐊᖑᕙᒃᑐᖅ. 

o ᖃᐅᔨᒋᐊᒃᑲᓐᓂᕐᓗᒍ ᑐᖁᖓᔪᓕᕆᔨ ᑎᑎᕋᕐᕕᖓ ᐱᓪᓗᒋᑦ ᓄᑕᕋᓕᕆᔨᓄᑦ ᐃᓅᔪᓐᓃᖅᑐᓄᑦ ᑲᑎᒪᔨᕋᓛᓄᑦ 
• ᖃᐅᔨᒪᒋᐊᕐᓗᒋᑦ ᓄᑕᖅᑲᒃ ᒪᒃᑯᒃᑐᓪᓗ ᑐᑭᒧᐊᒃᑎᑕᐅᑦᑎᐊᕐᓗᑎᒃ ᑭᒡᒐᖅᑐᖅᑕᐅᑦᑎᐊᕐᓂᕐᒥᒃ ᐊᔪᕐᓇᙱᒃᑯᓂ.  
• ᖃᐅᔨᒪᒋᐊᕐᓗᒋᑦ ᐃᓐᓇᑐᖃᑦ ᐅᖃᐅᔾᔨᒋᐊᖅᑎᑦ ᐃᓚᐅᑦᑎᐊᕐᓗᑎᒃ ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᑦᑐᓄᓪᓗ ᑎᑎᕋᕐᕕᖓᑦ 

ᐱᓕᕆᐊᖏᓐᓂᑦ. 
• ᐋᖅᑭᒃᓯᓗᑎᒃ ᐱᓕᕆᖃᑎᒌᒍᑎᓂᑦ ᐃᓄᐃᑦ ᑲᑐᔾᔨᖃᑎᒌᖏᓐᓂ.  
• ᐱᑎᑦᑎᓗᑎᒃ ᐃᓄᖕᒧᑦ ᐊᑕᐅᓯᕐᒧᑦ ᐋᖅᑭᒃᓱᖅᑕᐅᓯᒪᔪᓂᒃ ᐊᔪᕈᓐᓃᖅᓴᕐᓂᕐᓂᒃ ᐱᕙᓪᓕᐊᓂᕐᒧᓪᓗ ᐱᕕᒃᓴᓂᒃ ᑎᑎᕋᕐᕕᖕᒥ 

ᐃᖅᑲᓇᐃᔭᖅᑎᒋᔭᐅᔪᓄᑦ.  

  



 
ᐅᐃᒍᖓ A: ᑮᓇᐅᔭᓕᕆᓂᕐᒧᑦ ᓇᐃᓈᖅᓯᒪᔪᑦ  

 2023-2024  
ᓇᓚᐅᑦᑖᖅᑕᐅᒋᐊᕐᖓᖅᓯ
ᒪᔪᑦ 

2024-2025  
ᐸᕐᓇᒃᑕᐅᓯᒪᔪᑦ 

2025-2026  
ᐸᕐᓇᒃᑕᐅᓯᒪᔪᑦ 

2026-2027  
ᐸᕐᓇᒃᑕᐅᓯᒪᔪᑦ 

 $000 ᐃᖅᑲᓇᐃᔮᓖᑦ 
ᐊᕐᕌᒍᒥ 

$00
0 

ᐃᖅᑲᓇᐃᔮ
ᓖᑦ ᐊᕐᕌᒍᒥ 

$00
0 

ᐃᖅᑲᓇᐃᔮ
ᓖᑦ ᐊᕐᕌᒍᒥ 

$00
0 

ᐃᖅᑲᓇᐃᔮ
ᓖᑦ ᐊᕐᕌᒍᒥ 

ᑮᓇᐅᔾᔭᒃᓵᓄ 2,131 12 2,14
2 

12 2,14
2 

12 2,14
2 

12 

ᐊᐃᑦᑑᑏᑦ ᐃᑲᔫᑎᓪᓗ -  -  -  -  
ᐊᓯᖏᑦ 
ᐊᐅᓚᑕᐅᓂᖏᓐᓄᑦ 
ᑲᒪᒋᔭᐅᖏᓐᓇᕆᐊᖃᖅ
ᑐᓪᓗ 

        

 ᖃᖓᑕᔾᔪᑎᑦ 
ᐃᖏᕐᕋᔾᔪᑎᓪᓗ 

155  155  155  155  

ᐱᖁᑎᑦ ᐃᓚᒃᓴᐃᓪᓗ 60  60  60  60  
ᓂᐅᕕᖅᑕᐅᓯᒪᔪᑦ 
ᐱᔨᑦᑎᕋᐅᑎᑦ 

100  100  100  100  

ᐊᖏᕈᑎᒧᑦ 
ᐱᔨᑦᑎᕋᖅᑎᑦ 

445  434  434  434  

ᐊᑭᓕᕆᐊᓖᑦ 
ᐊᑭᓕᕐᓂᑯᐃᓪᓗ 

10  10  10  10  

ᐊᓯᖏᑦ ᐱᖁᑏᑦ 10  10  10  10  
ᖃᕆᑕᐅᔭᓕᕆᔾᔪᑎᓄᑦ  15  15  15  15  
ᐊᓯᖏᑦ 
ᐊᐅᓚᑕᐅᓂᖏᓐᓄᑦ 
ᑲᒪᒋᔭᐅᖏᓐᓇᕆᐊᖃᖅ
ᑐᓪᓗ ᑲᑎᑕᐅᓂᖏᑦ 

745  734  734  734  

ᑲᑎᓪᓗᒋᑦ 2,876 12 2,87
6 

12 2,87
6 

12 2,87
6 

12 

 

  



 
ᐅᐃᒍᐊᕈᓯᖅ B: 2023−ᒧᑦ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᑦᑎᓂᕐᒧᑦ ᐱᕙᒌᔭᐅᑎ  
ᑭᒡᒐᖅᑐᐃᔨ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐃᖅᑲᓇᐃᔭᖅᑎᖃᓕᕋᔭᕐᓂᕐᒥᒃ ᑭᒡᒐᖅᑐᐃᔪᓂᒃ 
ᓄᓇᓕᖕᒥᐅᓂᒃ ᓄᓇᕗᒻᒥ, ᑕᐃᒪᐃᑦᑕᕆᐊᖃᖅᑎᑕᐅᑎᓪᓗᒍ ᑎᑎᕋᖅᓯᒪᓂᖓᓂ 23−ᒥ ᓄᓇᕗᒻᒥᒃ ᓄᓇᑖᕐᓂᕐᒧᑦ ᐊᖏᖃᑎᒌᒍᑎᒥ.   

1. ᐃᖅᑲᓇᐃᔭᖅᑎᒃᓴᖅᓯᐅᕐᓂᖅ  

• ᐋᖅᑭᒃᓱᐃᔪᒪᓂᕐᒥᓄᑦ ᐃᖅᑲᓇᐃᔮᒃᓴᓄᑦ ᒪᓂᓴᐅᑎᓂᒃ ᐱᔪᒃᓯᑎᑦᑎᔪᒪᓪᓗᑎᒃ ᐅᓄᕐᓂᖅᓴᓂᒃ ᓄᓇᕗᒻᒥᐅᓂᒃ ᐃᓄᖕᓂᒃ 
ᐱᓇᔪᒍᓐᓇᖅᑐᓂᒃ ᐱᓇᔪᖕᓂᐊᖅᓗᑎᒃ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᐃᓂᓄᑦ, ᓲᕐᓗ 
ᐱᓇᔪᒃᑕᐅᕈᓘᔭᖅᐸᒃᑐᓄᑦ ᓄᓇᕗᒻᒥ ᐃᓄᖕᓄᑐᐊᖅ ᑐᕋᖓᔪᓄᑦ.   

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ ᕿᓂᕈᒪᓪᓗᑎᒃ 
ᐃᓱᒪᒃᓴᖅᓯᐅᕈᑕᐅᑦᑎᐊᖅᓯᒪᔪᓂᒃ ᑲᔪᓰᓐᓇᕈᓐᓇᖅᑐᓂᒡᓗ ᓄᓇᕗᒻᒥᐅᓂᒃ ᐃᓄᖕᓂᒃ ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ 
ᐱᒋᐊᕈᑕᐅᓇᔭᖅᑐᓂᒃ ᑖᒃᑯᓇᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᐃᖅᑲᓇᐃᔭᕐᓂᕐᒧᑦ ᐃᓂᒃᓴᕆᑎᑕᖏᓐᓄᑦ.  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᖃᑎᖃᓪᓚᕆᒍᒪᕗᖅ ᐃᖅᑲᓇᐃᔭᖅᑐᓕᕆᔨᒃᑯᓐᓂᒃ 
ᖃᐅᔨᒪᑦᑎᐊᕈᒪᓂᕐᒥᓄᑦ ᓇᓕᒧᒌᒃᑎᑦᑎᓃᑦ ᐱᑕᖃᖅᑎᑕᐅᒐᓗᐊᕐᒪᖔᑕ ᐊᐱᖅᓱᒐᒃᓴᖅᑖᖅᐸᓪᓕᐊᓂᐊᕐᓗᓂ 
ᐊᑐᖅᑕᐅᕙᒃᑐᓂ ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊᓂ ᐃᓂᓄᑦ.  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᒪᓂᒪᑎᑦᑎᓂᐊᖅᐳᖅ ᐃᓂᒋᔭᐅᓚᐅᑲᖕᓂᐊᖅᑐᓂᒃ ᐃᓂᓂᒃ, 
ᑲᔪᓯᓂᖃᑦᑎᐊᖅᑐᒥᒃ ᓄᓇᕗᒻᒥᐅᑕᒥ ᐃᓄᖕᒥᒃ ᐱᓇᔪᒃᓯᒪᔪᒥᒃ ᑲᔪᓯᓂᖃᑦᑎᐊᖅᑐᖃᙱᑉᐸᑦ. 

2. ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓴᖅᑎᑕᐅᓂᖏᓐᓄᑦ ᐱᕙᓪᓕᐊᑎᑕᐅᓂᖏᓐᓄᓪᓗ  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓕᕆᖃᑎᖃᓪᓚᕆᒍᒪᕗᖅ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ 
ᓇᓗᓇᐃᔭᐃᔪᒪᓪᓗᑎᒃ ᒪᐅᖓᑦᑎᐊᖅ ᐊᕗᖔᕐᔪᒃ, ᐊᕗᖓᑲᓪᓚᒡᓗ ᐃᖅᑲᓇᐃᔭᕐᓂᕐᒧᑦ ᑐᕌᕆᔭᐅᔪᓄᑦ.  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᖓ ᐱᓕᕆᐊᖃᓪᓚᕆᒍᒪᕗᖅ ᐱᑎᑦᑎᔪᒪᓂᕐᒥᒃ ᐃᓕᑦᑎᕙᓪᓕᐊᓂᕐᒧᑦ 
ᐊᔪᕈᓐᓃᖅᓴᕐᓂᕐᒧᓪᓗ ᐱᕕᒃᓴᓂᒃ ᐃᑲᔪᖅᑐᐃᔪᓂᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ ᑲᔪᓯᓂᖃᑦᑎᐊᖅᑐᒃᑯᑦ 
ᑲᔪᓯᔪᒪᓪᓗᑎᒃ ᑲᒪᒋᔭᒃᓴᓄᑦ ᐱᓕᕆᐊᒃᓴᓄᓪᓗ ᐃᖅᑲᓇᐃᔭᕐᓂᕐᒧᑦ ᐃᓂᓄᑦ.  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᕿᓂᖅᐳᖅ ᐱᕕᒃᓴᓂᒃ ᐋᖅᑭᒃᓱᐃᕙᓪᓕᐊᔪᒪᓪᓗᑎᒃ ᓄᓇᕗᒻᒥ ᐃᓄᐃᑦ 
ᐃᖅᑲᓇᐃᔭᖅᑏᑦ ᐊᔪᕈᓐᓃᖅᓯᒪᔭᖏᓐᓂᒃ, ᖃᐅᔨᒪᔭᖏᓐᓂᒃ, ᐊᑐᖅᓯᒪᔭᖏᓐᓂᒡᓗ ᐱᐅᓯᑎᑦᑎᒋᐊᕈᒪᓪᓗᑎᒃ ᐃᖅᑲᓇᐃᔭᕐᓂᕐᒧᑦ 
ᐊᓯᐊᓄᐊᕈᓐᓇᖅᐸᖕᓂᕐᒧᑦ ᑕᕝᕙᓂ ᑲᑐᔾᔨᖃᑎᒌᓂ.  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐱᓇᔪᒡᕕᖃᕐᓗᓂ ᐃᖅᑲᓇᐃᔭᖅᑎᕈᖅᓴᓂᕐᒧᑦ 
ᓯᕗᓕᖅᑎᒃᓴᑦ ᐱᕕᓴᖁᑎᖏᓐᓂᒃ ᐃᑲᔪᖅᑐᐃᓂᐊᕐᓗᑎᒃ ᓄᓇᕗᒻᒥ ᐃᓄᖕᓂᒃ ᐱᕙᓪᓕᐊᓂᕐᒧᑦ ᑕᒪᒃᑯᐊ 
ᐃᖅᑲᓇᐃᔭᖅᑎᒃᓴᖅᓯᐅᕐᓂᕐᒧᑦ ᐱᓇᔪᒃᑕᐅᕙᒃᑐᑦ ᓴᖅᑭᑎᑦᑎᕙᖕᓂᖏᓐᓂᒃ ᐃᖅᑲᓇᐃᔭᖅᑎᑦᑎᓂᕐᒥᒃ 
ᐃᖅᑲᓇᐃᔭᖅᑎᑦᑎᓚᐅᑲᖕᓂᕐᒥᒃ.  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᐃᔨᐅᑉ ᑎᑎᕋᕐᕕᐊ ᐱᓕᕆᐊᖃᒻᒪᕆᒍᒪᕗᖅ ᐱᑎᑦᑎᕙᒡᓗᑎᒃ ᐊᐅᔭᒃᑯᑦ 
ᐃᖅᑲᓇᐃᔭᓚᐅᑲᖕᓂᐊᖅᑐᓄᑦ ᐃᓕᓐᓂᐊᖅᑎᓄᑦ ᐱᕕᒃᑕᓂᒃ ᓄᓇᕗᒻᒥᐅᓄᑦ ᐃᓄᖕᓄᑦ. 

3. ᐃᖅᑲᓇᐃᔮᖃᐃᓐᓇᖅᑎᑦᑎᓂᖅ  

• ᓄᑕᖅᑲᓄᑦ ᒪᒃᑯᒃᑐᓄᓪᓗ ᑭᒡᒐᖅᑐᖅᑎᐅᑉ ᑎᑎᕋᕐᕕᖓ ᐱᓕᕆᐊᖃᒻᒪᕆᒍᒪᕗᖅ ᖃᐅᔨᓴᕐᓂᕐᒥᒃ ᐊᑐᓕᖅᑎᑦᑎᓂᕐᒥᒡᓗ 
ᓈᒻᒪᒃᑐᓂᒃ ᐱᓕᕆᐊᒃᓴᓂᒃ ᐃᑲᔪᖅᑐᐃᔪᓂᒃ ᐃᖅᑲᓇᐃᔭᐅᔮᕐᔪᒡᓗᓂ ᐊᔪᕈᓐᓃᖅᓴᕐᓂᕐᒥᒃ ᐃᖅᑲᓇᐃᔭᖅᑎᕈᖅᓴᓂᕐᒧᓪᓗ 
ᐱᕕᒃᓴᓄᑦ ᐃᑲᔪᖅᑐᐃᔪᓄᑦ ᐃᖅᑲᓇᐃᔭᖅᑎᐅᓂᕐᒧᑦ ᐱᕙᓪᓕᐊᓂᕐᒥᒃ ᓄᓇᕗᒻᒥ ᐃᓄᖕᓂᒃ ᐃᖅᑲᓇᐃᔭᖅᑎᓂᒃ, ᑕᒪᓐᓇᓗ 
ᐃᑲᔪᖅᑐᐃᓪᓗᓂ ᐃᖅᑲᓇᐃᔭᖅᑎᓂᒃ ᐱᓯᒪᐃᓐᓇᖃᑦᑕᕋᔭᕐᓂᕐᒥᒃ. 

